
Янус Паннониус (Janus Pannonius) (1434–

1472)
*
 

 

 

ПАННОНИЙЛАН
**

 МОКТЕММУТ 

 

Тымарте Италийыште веле луктыныт книгам, 

Но ынде Паннонийат  мурым йомартлым 

воза, 

Нуным кӱкшын аклат, элем, очыни,  кугешна, 

Чапемлан кӧра шӱмбел мландемат чаплана!  

 

 

Альбертина Иванова кусарен. 
 

  

                                                 
*
 Икымше венгр поэт эше латин йылме дене серен. 

**
 Паннoний (лат. Pannonia) – рӱдӧ Европысо реги-

он, Рим провинций. Паннонийыш кызытсе Венгри-

йын кумдыкшо пурен. 

https://ru.wikipedia.org/wiki/%D0%9B%D0%B0%D1%82%D0%B8%D0%BD%D1%81%D0%BA%D0%B8%D0%B9_%D1%8F%D0%B7%D1%8B%D0%BA
https://ru.wikipedia.org/wiki/%D0%A0%D0%B8%D0%BC%D1%81%D0%BA%D0%B0%D1%8F_%D0%BF%D1%80%D0%BE%D0%B2%D0%B8%D0%BD%D1%86%D0%B8%D1%8F

Балинт Балашши (Balassi Bálint) (1554–1594) 

 

 

ПУ ТЫМЫКЫМ… 

 

Кавасе Кугоза, пу тымыкым, чонемым туныкто 

ласкалан, 

Чоҥештылше уш-акылем, ойган шӱмемым 

орлык деч арале. 

 

Чонем пыдал налметлан ӱшанем эре, 

кошаргыш деч утаре, 

Арале мыйым, сӧрвалем, осалым ӱмбачем 

кораҥде. 

 

Кугу чапет, ме палена: мемнам утарышаш верч 

колыш эргыч, 

Ынде тыгакак, тидым шотыш налын, эргыч лӱм 

ден, ит лий ӧрдыж. 

 

Кугалге тыйын суапет, а мыйын  языкем 

туддечын кӱкшӧ огыл, 

Мучашдыме порылыкет, а мыйым  язык ынде 

кошарта эсогыл. 

 

Шижеш мо тыйын суапет  вашталтыш улмым 

да поянлык йоммым? 

Тиддеч эрнен, помыжалтын ончыч моло 

семынак, ала ом йом мый? 

 

Ом кокытелане. Мый утыр веле шомакетлан 

ӱшанем, о Юмо, полшо! 

Тый ятыр пеш пуэт,  сӧрет лач мыйын 

инанемлан келшен толшын. 

Кидет шаралте вашешем, ӧндалтышетын поч 

эсен суражым, 

Ойган вуемын, илышемын лийышт угыч писе  

шулдырлаже. 

 

Чоҥештылын, вуем савен, суап ден темше 

чонышкет ончалын, 

Тарешланен илен тылат, ласкан колем, чон 

ойго, язык деч посна мый. 

 

Альбертина Иванова кусарен. 

Михай Чоконаи Витез (Csokonai Vitéz Mi-

hály) (1773-1805) 

 

 

ӰШАН ДЕК МУТЕМ 

 

Тый лийыч мылам 

   ялт авамын чизий, 

Чонем дене модшо 

   кавасе ю вий. 

Пич йӱдыш тый ӱжыч, 

    суральыч тушан –  

Ош Юмыла койшо 

    ондалчык Ӱшан! 

Чонем тылат почым, 

    ӱшан ден ончальым, 

Пычкемыш каваште   

    лач тыйым кычальым. 

Но шӱм пуйто шижын:  

    Ӱшан нимолан! 

Ондалышыч садак... 

    От кӱл тый мылам! 

 

Садем пеледалтын, 

    нарцисс ден волгалтын; 

Ӱшан дене темын, 

    чонем сескемалтын. 

Миллионло пеледыш   

    тӱняште йолген –  

Юмем мылам Лиллам  

   вӱчен пӧлеклен. 

Ош ю Пӱрымашлан  

   вуемым савем. 

Но трук чевер роза  

    эрдене шапалгыш, 

Садемын ал тӱсшӧ  

   эр шошым кошаргыш 

Да покшым нулале  

   пеледше чонем. 

 

Тетла мый ом пале,  

   мо дене илем! 

Ох, кодо лач Лиллам!  

   Сукен сӧрвалем! –  

Осал Пӱрымаш дек  

   шинчамым виктем. 

Кораҥ, о Ӱшан!  

   Тый тетла ит лишем, 

Ойганыше шӱмым 

   олпотла ишен! 

Огеш кӱл тетла 

   ты ош кече мылам! 

Колат, Пӱрымаш, 

  мый илен ноенам! 

Огеш куандаре  

   чонем ны пайрем, 

 

Ны шӱшпыкын муржо 

   кеҥежым кастен. 

Пустаҥын тӱня... 

  Но нӧлтат кумылем 

Ю, Лилла, Ӱшан! 

   Юмылан тауштем! 

 

Эрнст Петров кусарен. 

Даниэль Бержени (Berzsenyi Dániel) (1776–

1836) 

 

 

ЛИШЕМШЕ ТЕЛЕ 

 

Садерна саргая, моторжат велалтеш, 

Нарынчалге лышташ йоҥга пижын укшеш, 

Чевер роза кошкен, тамле ӱпшым моктен 

    Ок чоҥештыл Зефир йырым-йыр куанен. 

 

Мурсемжат огеш шергылт, мотор кушкыл ден 

Огеш гӱрлӧ ош кеде, ок мод йывыртен 

Ӱэпун тайналт кечыше укш вӱд мартен,  

    Яндар йогын воштончыш шудаҥын пытен. 

 

Курык могыр верлаште шып-тымык оза, 

Тарай лышташан укш орлаҥгым рӱза. 

Йыр йоҥгалтын мурсем ден куанле кундем, 

    Шӱлыкаҥын чыла, кызыт вошт шыпланен. 

 

Шулдыран писе жап, пеш виян чоҥешта! 

Йомшо шулдыр пеленже пӧрдеш чылажат! 

Мланде валне чыла шинчалан вел коеш, 

    Гӱл саскан сур лепене йырваш велалтеш. 

  

Пеледеш эркынрак аршашемын саска, 

Шошо кече-влакем коден мыйым каят, 

Тӱрвышкем огеш воло лай кушкыл тайналт, 

    Ты пеледышым мые ом шукто шупшал. 

Огеш пӧртыл жапем, коден мыйым кая, 

Мыланем шошымат огеш кондо тетла, 

Петырналтше шинчамым ок юло тунам 

    Воктенем лийше Лоллин шем шинчажат. 

 

Светлана Григорьева кусарен. 

Даниэль Бержени (Berzsenyi Dániel) (1776–

1836) 

 

 

ӰДЫРЪЕҤЛАН СЕРЫШ ГЫЧ УЖАШ 

 

Ит йодышт, ӱдырем! кузе эрта жапем, 

    Ялт шкетынак кузе мый кумылем рончем! 

Палетыс, мый йомдаренам, чон шӱмбелем, 

    Йылт шкетынак улам, тый отыл воктенем. 

 

Погалтын виноград кастен, мый сӱретлем,  

    Тунамак полшышо-влакем канаш колтем. 

Лач весела йӱк ден йоҥгалт темеш кундем, 

    Пӱкшерме йымалан тулотым мый олтем. 

 

Леведыш дене кынервуйыш эҥертем, 

    Йошкар тулйылмым эскерем эртак шонен, 

Кавасе шарнымаш тӱняш возаш вашкем, 

    Шнуй татыште сандалыкыш кӱзем чон ден. 

 

Сар шыжымсе копшаҥгын шӱлыкемше йӱк 

    Чон лукыштем чыла шижмашым тарвата, 

Да шарнымашын чӱчкалталше шулдыр вик 

    Трук йомшо куан-влакым пӧртылташ вашка. 

  

Чын илышемын радынаже шӱлыкан, 

    Чыла тӱсшат шулен, шояче чурийжат. 

Лач кодын кок йолташ ойгаҥше эрелан: 

     Ласка йӧратымашын ойыпшо йӧраш, 

     Да кодын шӱлыкаҥше чон мурсем аршаш.  

 

Светлана Григорьева кусарен. 

Ференц Кӧлчеи (Kölcsey Ferenc) (1790–1838) 

 

 

ГИМН 

Мадьяр калыкын тулан эртымгорныж гыч. 

 

Юмо, мадьярым эсенле, 

пу тудлан илыш перкем, 

йырже адак шучко сӧй гын, 

налак пыдалын, саклен. 

Лийын чон ойгыжо ятыр, 

колто пиалым ынде, 

тӱлымӧ шерге пеш акым, 

эртышым тачыш конден! 

 

Тый вӱденат Карпат вуйыш 

чапле кугезе-влакнам, 

тыште шӱмбел элым муын 

Бендегуз
*
 тукым тунам. 

Кушто шыма толкын-йогын 

Тисын, Дунайын модеш, 

Арпадын
**

 тукымжо погыш  

чапым тышан курымеш. 

 

Тый Куншаг
***

 нур-пасу валне 

шурно парчам рӱзенат, 

  

                                                 
*
 Бендегуз – тоштыой почеш гунн-влакын онышт 

Аттилан ачаже. 
**

 Арпад (845-907) – венгр-влакын онышт, Карпат 

кундемыш толмек, тудын тукымжо 400 ий венгр-

влакым вуйлатен. 
***

 Куншаг – Дунай, Тисы и Кӧрӧша эҥерла воктенся 

кундем. 

https://ru.wikipedia.org/wiki/%D0%A2%D0%B8%D1%81%D0%B0_%28%D1%80%D0%B5%D0%BA%D0%B0%29
https://ru.wikipedia.org/wiki/%D0%9A%D1%91%D1%80%D1%91%D1%88

да Токай
*
 емыжвӱд алым 

тый мыланна пуэнат. 

Ир турок-влак ор ӱмбалне 

тисте мадъярын лойген, 

чапле Матьяш
**

 кидйымалне 

Вена ор йыҥысен. 

 

Эй,  курымаш языкналан 

тыйын чонет шыдешкен,  

луктыч волгенчым тунам тый, 

кӱдырчым пылпомыштет. 

Ынде монголын пикш умдо 

шӱшкыш вуйна ӱмбалан, 

Турцийын кулышко шумо 

кӱ гай темдале тунам. 

 

Мочоло нуно муреныт! 

Ир осман сарзе тӱшка 

сӧй пасу валне лӱшкеныт,  

вочшо кап-влакым тошкен. 

Оҥышкет йӧрлын, коленыт 

эргыч-влак, шочмо элна, 

тукым-влак толын-каеныт, 

лийыч шӱгар нунылан. 

 

Кӧ курыклончышто шылын – 

сабля почешыж  шуйнен. 

Лектын вара, муын огыл – 

шочмо сурт-пече пытен. 

 

                                                 
*
 Токай – ош виноград гыч аракам ыштыше кундем. 

**
 Матьяш I Корвин – венгр король. Тудын вуйла-

тымыж годым венгр-влакын кугыжанышышт поснак 

виян лийын. 

Курыкыш кӱзыш ма, волыш, 

ыш лий ласка шӱм-чонлан, 

йол йымалан – ал вӱр йогын, 

тул теҥыз – вуй ӱмбалан. 

   

Ор лийын тыште – шаланыш, 

модын, чоҥештыл, куан, 

кызыт – пышкем логар аҥыш, 

йыҥысыме йӱк-йӱан. 

Эрык, пелед, ок тӱзлане, 

колышын  вӱр гыч шытен, 

тулык икшыве шинча гыч 

кул шинчавӱд чыпчен. 

 

Юмо, мадьярым чамане, 

пу тудлан илыш перкем, 

нал осал дечын пыдалын, 

колто шӱм-чоныш эркам. 

Ойго-зиян дечын сакле, 

колто пиалым тудлан, 

тӱлымӧ шерге пеш акым, 

ончыко эртымылан! 

 

Альбертина Иванова кусарен. 

Михай Вöрöшмарти (Vörösmarty Mihály) 

(1800-1855) 

 

 

ОНЧЫЛМУТ 

 

Кунам мый кидыш налынам пером, 

Яндар кава чӱчкен, пеледыш-влак муреныт. 

Айдеме куткыла эре тыршен: 

Кидшат вияҥын, вуйушат шонен, 

Уш-акыл чоҥештен, шӱм-чон кучен ӱшаным. 

Тӱняна ӱштын пӱжвӱдан саҥгажым, 

Эн сайым ямдылалтын пӧлеклаш 

Айдемылан – ракатым, тудын верч тыршен. 

Пӱртӱс пайремлан ямдылалтын, да 

Чыла моторлык шот дене улмаш. 

 

    Куан да лыҥ ӱшан ден юж чӱчкен, 

Ю кӱштымашым ончыкташ ман тыланен, 

Тӱня уэммылан келшеныт тунамак 

Чапланыше йӱк ден весеммым саламлаш. 

    Ме тиде мутым колынна. Пеш келге, 

     кӱкшытшат 

Йӱксавыш дене пачашленыт. Кумда сандалык 

Ит татыште эсогыл пӧрдмымат чарнен.  

Тӱтан толшаш гаяк пич тымык йыр шарлен. 

Тӱтан озаланен, вӱраҥше кидше дене 

Еҥ-влакын вуйыштым кумда каваш кышкен, 

Еҥ-влакын шӱмыштышт лыҥ йолжо ажгынен. 

Шӱлалтымекше, илыш шапалген, 

Уш-акыл тӱняжат тул гай мерчен. 

Каван шемемше начкаташте трук 

Ир тул дене волгенче сӱретлен 

Шыдештше осал юмын пӱтынь вийжым, 

Да чарныде тӱтан кычкыркален 

Шыдештше ажгыныше янлык семын. 

Осал кышаж почеш чыла вере 

Торалтше калык-влакын каргымашышт 

Лу-влак кокла гыч, урмыж, кӱш кӱзен. 

Нужналык вийдыме ты вуйым 

Сур ломыжаҥше олалаш волтен. 

Ош теле толын, тымык, лум да колымаш. 

Мландат вигак чалемын, 

Посна да пырчын огыл ӱп сурештын, 

Лач Юмын гай ӱп кенета вашталтын, 

Тӱням ышталше да айдеме-влакшымат, 

Чын, пеле Юмо, пеле янлык гайым, 

Чот ӧрын ушкаен тич шучко чонанлан, 

Ты ойгыжлан кӧра чалемын да шоҥгемын. 

 

    Вара толеш у шошо, парикмахер, 

Кугезе мландына чия парикым, 

Пеледыш-шамыч дене леведалтын. 

Да ыштыме шинчаж гыч йӱштӧ кораҥеш, 

Чевер ӱпш дене петырналтше начкаташте 

Чон веселам да самырыкеммым сӱретла: 

Те тиде шоҥго ачывий кува деч йодса, 

Тунам пиалдыме ик эргыже куш лийын? 

 

Светлана Григорьева кусарен. 

Михай Вӧрӧшмарти (Vörösmarty Mihály) 

(1800-1855) 

 

 

ШОҤГО ЧЫГАН 

 

Чыган, шокталте! Подыл аракам! 

Молан нераш? Куандарал мемнам! 

Вӱд дене ок кӱл ойгым йыгырташ, 

Кӱлеш тич атыш аракам темаш. 

Тыгае илышын ик пеҥгыде закон — 

Ондак кылма, вара ыра шӱм-чон. 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

Тек вуйыштет вуйдорык сургалтеш, 

Тек вӱр вӱргорныштет шургал модеш, 

Шинчат йӱла тӱжемле шӱдыр гай, 

Семкыл, чымалт, тек йыҥыса-йоҥга. 

Тӱтан, шонет, йырвелым пуалеш, 

Еҥ-влакым пуйто мландыш темдалеш. 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

Тӱтан деч тале мурылан тунем. 

Тый шокталтет — лектеш тугае сем: 

Пушеҥгым вож гычак катен луктеш, 

Чыла чонаным шӱй гыч темдалеш. 

Йырваш лӱшка! Да ты тӱтан семеш 

Ош Юмын шепкажат дыр лӱҥгалтеш. 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

Кӧ тушто уло чонын васара? 

Кӧ уло кертмыж ден шортеш, кара? 

Мардеж мо тиде, вустык, толаша 

Я вес иктаже лектын томаша? 

Я суксо шӱлыкыш пурен да йыҥыса? 

Ораде еҥ шке йӱдык денже чеҥгеса? 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

Тыге чучеш: ошман пустынь лоҥгаш 

Логалын, еҥ ок пале, куш каяш,  

Да шольыжо изажым йышт пуштеш, 

Йоча шортеш, чолак-окшак шортеш. 

Шем курныж кычалеш кочкаш вилям 

Да Прометейым куткыж-влак чӱҥгат виян. 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

А сокыр шӱдыр гае мланде шар 

Пыкше-пыкше гына пӧрдаш тырша. 

Тӱня вӱдшор, тый тиде шерге шӱдырнам 

Чыла шем йырнык дечын ӱштыл нал. 

Да Арарат дек шоҥго, мунло Ной 

У илышым конда. Тек пушыжо ок нойо. 

Шокталте! Вет кеч-мон мучаш лиеш, 

Смычок шӱкшӱ тояшке савырнен кертеш. 

Шӱм кӧргыш чукыр семын теме аракам, 

Тетла нимо нерген шонаш ок кӱл арам. 

 

Шокталте! О, уке! Тек каналта семкыл. 

Пайрем вара толеш. Модеш шӱм-кыл. 

Да жап шумек, тӱтанже лыплана, 

Ваш шургымаш пыта, сар тул чарна. 

Тыгай мурсемым сотын тарваташ, 

Чыган, тый ямде лий. Огеш кӱл ойгыраш. 

Смычокым кидыш налмекет арун, 

Тӱнян тӱсшат тек вашталтеш кугун. 

Шокталте! Тӱрвӧ дек намие аракам, 

Нимо нерген тетла ит шоно тый арам. 

 

 Геннадий Ояр кусарен. 

Шандор Петӧфи (Petőfi Sándor) (1823–1849) 

 

 

XIX КУРЫМЫН ПОЭТШЕ-ВЛАК 

 

Куштылгын шокташ  ок тӱкӧ кылым 

Семӱзгарын тек иктат!  

Кидыш лирым налше шижше: 

Неле тиде сомыл, илыш ма, ик тат. 

Весылан тетла шотет уке гын,  

Шке ойгетым-куанетым вел мурет,  

Тӱнялан тыгай тый от кӱл, 

Пыште семӱзгарым лучо, отыл тый поэт. 

 

Ирчараште Моисейла коштына ме 

Калык ден эре пырля, 

Юмын пуымо тул меҥгым тудо ужын 

Весын корным виктараш. 

Юмо ыштыш тул меҥгым –поэтым 

Волгалтен эре йӱлаш:  

Калыкетым ончыко наҥгае 

Ханаан верыш пиалан илаш.  

 

Ончыко чылан, чолга поэт-влак, 

Тул ден вӱдыш калык ден пырля! 

Калык тистым кид гыч мучыштарыш – 

Тудым юмо тек карга, 

Юмо тек карга, кӧ ӧрын-лӱдын, 

ӧрканен ма чарналта, 

ӱмылыш  шинчеш, пушеҥге кӱдынь, 

а тыгодым калык пӱжалтеш, тырша.  

Уло тич шояк ойкондышын чояже, 

Тидым кажне кечын колына, 

Ситыш ошкылаш ынде, шогалза, 

Тиде  – суаплалтше мландына. 

Намысдыме ты чоям тунамак 

Миллион-влак тыманмеш шӧрат, 

Кӧ шужен-кошкен орланыш,  

Когарген чон ойгылан кӧра.  

 

Чылаштлан  кунам сита мо кӱлмӧ, 

Кодын  утымеш, 

Тӧртык ӱстелтӧрыштӧ кунамже 

Кажне верым шкалан муэш. 

Кажне, кажне пӧрт окнаште 

Волгыдо  уш-акыл тул лойга кунам, 

Лач тунам ме ойлена: шогалза,  

Тыште лач мемнан Ханаан. 

 

А тымарте? Огеш лий ласкалык, 

А тымарте чот кучедалман, 

Очыни, нимом ок тӱлӧ илыш 

Тиде неле сомыллан. 

Колымаш  шинчам тӱчеш дыр, 

Писын, пушкыдын шупшал, 

Кӱпчыкыш пыштен, аршаш ден вӱдыл 

Келге мландышке волта. 

 

Альбертина Иванова кусарен. 

Шандор Петӧфи (Petőfi Sándor) (1823-1849) 
 

 

СЕНТЯБРЬ МУЧАШТЕ   

 

Садвечыште эше пеледыш пеледалтын, 

Эше ужаргын тополь шогылтеш окнам воктен, 

Но курык вуйым тый ужат – ош лум ден леве- 

далтын, 

Торасе теле лишемеш – от керт мӧҥгеш поктен. 

А самырык шӱмем кеҥеж эше ок кодо, 

Шошат эше тушеч ок кай умбак, шулен. 

Но ӱпышкем возеш ош покшым – шоҥгылыкын  

родо, 

Торасе телын тӱсшӧ шиждеак шыҥен. 

 

Велалт йога пеледыш, ончык кая илыш... 

Шич ончыкем, пулвуйышкем, шӱм пелашем. 

Вуетым шып пыштал тый мыйын кидыш... 

Тыгак пыштет мо тудым шем шӱгар вакем? 

Каласе чынжым: трук колем гын ондакрак мый, 

Шортат мо мыйын верчын, чон утен? 

Ала шӱмет муэш у еҥым, рвезыракым? 

Тунамже лӱмемат мондет у шӱм пелен... 

 

Тый, тулыкватын шем ялукшым кудашмеке, 

Шӱгар ӱмбак сакалте шем шӱч тисте гай. 

Ик йӱдым, пич гычын туддек лекмеке, 

Мый пеленем налам. Шонет гынат, от уж тегак. 

Шем шовычет ден ӱштын тусо шинчавӱдым, 

Пижам шӱмем гыч лекше вӱр палем кошташ. 

  



 
 

26 

 

Тый шарне иктым кечывалым я пычкемыш  

     йӱдым –   

Туштат мый тыйым тӱҥалам тыгак чот йӧра- 

     таш! 

 

Геннадий Ояр кусарен.  

Янош Арань (Arany János) (1817-1882) 

 

 

СОНДИН ПАЖШЕ-ВЛАК 

 

Пылыш шаланыше Дрегель тайнен, 

Кече волгалтын, шучко сӧй пагыт; 

Чонло, мотор курык вуй ужарген, 

Умдо аркаште лойгалтын. 

 

Лютньым
*
 кучен, кок рвезе, сукен 

Шинчыныт. Умдо тӱҥ койын ыресла. 

Лапыште, ӱлнӧ, саркалыкше ден 

Шучко Али поген чесым. 

 

«Сондин кок «шӱшпыкшӧ» мо огеш тол?  

Бюлбюл йӱкан ош кавасе кок роза? 

Тек чинче-мурым шӱшерыш погат  

Ӱдыр шӱйлан келшен толшым». 

 

«Тушто шыман курык вуй ужарген. 

Тисте лойгалтын гяур паша валне.  

Лютньым шоктен, кок рвезе, сукен, 

  Шортыт шӱгарже ӱмбалне». 

 

… Ялысе попым, Мартоным колтен 

Шучко Али нунын дек увер дене: 

Сонди, чамане шкендым, порем, 

От му тышан шочмо верым. 

 

«Каче-влак! Ынде яра ты арка, 

Умдо воктене от теме шеретым: 

                                                 
*
 Лютня – семӱзгар 

Айста пеленна – куан аракам, 

Ӱлнӧ темлат мӱй щербетым
*
.»  

 

Ойло, Мартон, тӧратлан, каласем: 

Сонди серлагышым туддеч деч ок вучо, 

Ямде серлагыш мылам Иисус ден, 

Вигак туддек каем лучо. 

 

«Пальма, инжир, тӱрлӧ тутло саска, 

Чапле султанын кучеммланде чесле: 

Тамле пушан тӱрлӧ йӧр. Чон ласка. 

Таче Али поген чесым!» 

 

Тек топ пудештше! Али басурман
*
 

Тиде ойла. Пудештеш тек граната. 

Кажне иялан мо – калык, карман: 

Дрегельым-орым шалатыш. 

 

«Каче-влак! Кече касвелыш тайна, 

Вачыш сакен тудо пурпур мыжерым. 

Тылзе. Чодыраште мардеж йӱклана: 

Тыште чушла йӱдак веле». 

 

Луктыт пазарыш ший-шӧртньым. Кышкат 

Тулышко тӱрлӧ поянлыкым такак. 

Сар имне-влак лач шинчалын колтат: 

Оҥыштшыт –кӱзӧ лодак-влак. 

 

«Лийын вара лач тыге. Вет колен. 

Патыр Али тудым тойышыс чаплын; 

Кызыт аркаште кия каналтен – 

Ынде Алилан мурыза чапым!» 

                                                 
*
 Шербет – шере вӱд 

*
 Басурман – православий верам кучыдымо еҥ 

Мурызо – коктын. Кок тулык йолташ: 

Чиктыш парчам нунылан, сай вургемым, 

Шӱкшӧ вургем ден пеленеже колаш 

Ыш пу кул-влаклан. Чон эҥын! 

 

«Тодлза Али дек. Али поро, поян; 

Ныжыл чурийдам кечат ок когарте; 

Возын шатерыш, ласкан маледа, 

Таум тудлан ойлыза те!» 

 

Мочол кредалан тӱжем тӱча ден! 

Сӱмырлыш чаҥ – пырдыжвуйла шогалын. 

Кердыже ончылно сар капыр чакнен, 

Эрдыште умдо волгалтын. 

 

«Чынак, Рустем
*
 гае лийын!.. Виян. 

Лачак пуля кӱрлӧ шӧнжым, пулвуйым! 

Мый ужынам тиде сӧйым!.. Сита: 

Шыдым ида лук Алиын». 

 

Йӧрльыч чылан! Каварен басурман, 

Курык гыч кӱла йоген волышт нуно: 

Вӱр дене мушмо курыксер ӱмбалан 

Чап ден мучашыжым муо. 

 

«Эй! Чарныман огыл мо? Чарныза! 

Мочол мокташ лиеш мыскынь гяурым? 

Тынжын пинегыже вел улыда! 

Воштыр, тюрьма Алин уло». 

 

  

                                                 
*
 Рустем – персий да турций легендын геройжо 

Тек йоген лекше викталтше шинча, 

Кошкыжо кидше, кӧ вуйжым руалын; 

О, ит пыдал тудым, Юмо, итак, 

Кӧ тудын ӱмыржым налын! 

 

Альбертина Иванова кусарен. 
 

  



 
 

31 

 

 

Янош Арань (Arany János) (1817-1882) 

 

 

МУЧАШ МАРТЕ 
 

Ишыкте, ишыкте, 

Лирым тый оҥышкет, 

Шижын мучашым. 

Тыйын парнят эше 

Кылыш логалыт гын, 

Сайым муат тый. 

 

Нойышо вӱргорныштет 

Уке арака гын, 

Ит пыште лирым. 

Уло дыр ойгыжо, 

Уло куан дыр, 

Кажне мучашын. 

 

Сылне тӱня тудлан, 

Кӧ арален кертын 

Кодшо артамжым. 

Шыжым гына эртен 

Кайыше кеҥеж нерген 

Ит шорт каралын. 

 

Йомын ӱшанет кеч, 

А вуй ӱмбалнет ош 

Кече ок ончо, 

Неле рӱмбалгым тый 

Покто мардеж дене, 

Волгыдыш вончо. 

Ит шоно, лиретым 

Вийже шагал манын, 

Сем веле весе. 

Сай умылет гын, 

Эше шуко кече тыйым 

Ок вучо йӧсӧ. 

 

Чоныштет лира да 

Кидыштет лира, 

Шӱмет кыра, 

Тый ит ӧркане лач, 

Муро ӱжеш тыйым 

Ончык гына. 

 

Колыштыт тыйым дыр? 

Але «уке» манат? 

Ит нал нелеш. 

Шып чара нурысо 

Шудышырчыкын мурыж гай 

Мурет йомеш. 

 

Игорь Попов кусарен. 

Янош Вайда (Vajda János) (1827-1897) 

 

 

КОЛО ИЙ ЭРТЫМЕКЕ 

 

(Гинан альбомышкыжо) 

 

Шӱмем огеш йӱлӧ тетла, 

Ир тул ок аярте уэш, 

Тыгак Монблан курык ийлам 

Ышт лунчырто кече, мардеж. 

 

Ший шӱдыр-влак кӱшнӧ йолгат, 

Лыҥ шийым велат ӱмбакем, 

Ала сылнышт дене таҥасат,  

Ок шуло лач мыйын чонем.  

 

Ала ужам йӱдым омеш 

Чыр самырык годсо пӱям, 

Сӱрет шонымаш ылыжеш, 

Кончет йӱксӧ семын мылам.  

 

Монбланын лум гай курымаш 

Чал курык веч кече лектеш, 

Вашка эрден эр ырыкташ,  

Шӱмемже йӱлаш тӱҥалеш... 

 

Светлана Григорьева кусарен. 

Эндре Ади (Ady Endre) (1877-1919) 

 

 

ЙӰДЫМСӦ ОРВА 

 

Эх вет, таче вичкыж Тылзе, 

Кас могай пуста, уке йӱк — шып, 

Чон коржеш, коршта, огеш лий тып, — 

Эх вет, таче вичкыж Тылзе. 

 

Сай мо ыле, трук шаланыш, 

Сескемалт ок йӱлӧ шӱм тулем, 

Лапчыкын йӧратымаш шулен, — 

Сай мо ыле, трук шаланыш. 

 

Мыйын кудалеш повозко, 

Почешнаже — шортмо йӱк-йӱан, 

Келге тымык, нимогай куан, — 

Мыйын кудалеш повозко. 

 

Анатолий Тимиркаев кусарен. 

Эндре Ади (Ady Endre) (1877-1919) 

 

 

ЭСКЕРЕН ОНЧЕМ ШИНЧАТЫМ 

 

Шоҥго лунчырий кизам 

Шып кидет кучен ыра. 

Шоҥго, лунчырий шинчам 

Сур шинчатым эскера. 

 

Шырпештеш тӱня кунам, 

Лӱдын, мый, ир янлык гай 

Шылын, тый декет толам, — 

Пӱрымаш лиеш могай? 

 

Шоҥго, лунчырий кизам 

Шып кидет кучен ыра, 

Шоҥго лунчырий шинчам 

Сур шинчатым эскера. 

 

Шкат ом пале, мо мартен 

Тый кодет шке пеленет, 

Но кидетым кормыжтем 

Да ончем сур шинчашкет. 

 

Анатолий Тимиркаев кусарен. 

Михай Бабич (Babits Mihály) (1883-1941) 

 

 

КАС ЙОДЫШ 

 

Кунам кас – пушкыдын леведше 

шем порсын гычын куымо леведыш, 

кугалге нянян кидше гычын велше, 

пӱрдалын мландыжым-чевержым, 

тыге шыман – эн ныжыл шудо пырче 

ыш пӱгырнӧ, ужарге, нӧргӧ, паче, 

да ныжылге пеледыш ыш кожгане, 

да лыве шулдыр тӱржым ыш йомдаре – 

тынар чевер, мотор тынарак, 

ты пӱрдыш ӱмылыштӧ каналтеныт, 

темдалме нелытым шиждегыч: 

тунам кертат кеч-кушто лийын, 

йокрок пӧлемыште шинчет ма, 

пеле нереалын эскерет ма: 

кафе-влак чӱктышт тулын шийым; 

ноен ончен кертат лышташ вошт 

пиет пелен: ший тылзе ташлыш; 

я пуракан тӧр корнывалне 

улазе то мала, ок мале; 

лӱҥгалтше палуба карапын – 

вует пӧрдеш тышан ма жапын; 

я поезд ден кает, рӱпшалтын; 

коштат ма шкет тора олаште, 

ончет урем-влакын тӱрлаште 

кок век рат ден волгалтше тулым, 

улмет чучеш тунамже тулык, 

я Риваш толын, эҥер серыш, 

яндаште тул рӱпшалтме верыш, 

шинчавӱдаҥ, шыҥет эрталшыш, 

шӱм-чоным кочшо шарнымашыш, 

эрталше жап – ю лампе савыш – 

я уло, я уке – от палыс, 

но шарнымет огеш лий йӱштӧ, 

поянлыкыште, неле кӱыштӧ? 

шарнен нелемше чал вуетым, 

кӱаҥше мландышке пыштет тый: 

ракат, моторлыкышто коштын, 

эре шонет лач иктым, тоштым: 

молан кӱлеш гын тиде сылне? 

но йодышет садак ок пылне: 

молан – вӱд порсын, тӱслӧ мрамор? 

молан ты кас, да пӱрдыш шулдыр? 

молан арка, кава – лышташ гоч 

да теҥыз, кичке кушко ок воч? 

молан вӱд толкын модмо йӱдым, 

пыл-влак да Данаидын ӱдыр 

да кече – йӱлышӧ сизифын кӱжӧ? 

молан мондалтдыме эрталше? 

да тылзе, лампе тул, чӱкталтше? 

молан мучашдыме жап-пагыт? 

вет шудо ма, чача – ок пале: 

молан кушкеш, садак кошка гын? 

молан кошка адак шочшашлан? 

 

Альбертина Иванова кусарен. 

Михай Бабич (Babits Mihály) (1883-1941) 
 

 

ИОНЫН КУМАЛМЫЖЕ 

 

Мылам мутшат чын огыл гае лийын, 

эсогыл пуйто йогын вӱд гай шижмашем 

тугак вашкалше, сердыме, писештше,  

нумалше тошто мут-шомакым чон пелен,  

кумда ер вӱд гыч налме йогын семын. 

Ох, кеч Оза пуалже ыле йогынемлан 

вияш ӱшанле корным да тунам 

каем ыле мый теҥыз дек йоҥгалтын, 

шке сылнымут корнем-влакым поген, 

лиеш ыле тунам шнуй Библий мыланемже 

ю сылнымутым возымо теорий гай,  

Лачак Ион, лач його тарзет семын,  

я шылше, а вараже Колышто Ион гаяк, 

волем мый шокшо пич пычкемыш 

ойган лукыш, кум кечылан ман огыл, 

векат, кум тылзе жаплан, кумшӱдӧ ийлан, 

кум курымлан, тунам муам ыле  

кычал коштмемым мые акретле  

да сокыр Кит логарыште йоммем дечын ондак, 

ир тошто йӱк да мутемжат тура 

радамышке шогалыт, кузе кӱшта гын Тудо, 

чолган йоҥгат, чыта логаремжат мынярым, 

гӱл кас рӱмбалге мартенат кеч огыт нойо, 

кавасе да ниневий кучем-влак кунам  

ойлаш кӱштат мылам да огыт колто вес тӱняш.   

 

Светлана Григорьева кусарен. 

Фридьешь Каринти (Karinthy Frigyes) (1887-

1839) 

 

 

ОНЧЫЛМУТ 
 

Ом ойло нигöлан. 

Ойлем чыланыштлан. 

 

Умша ден, пылыш ден шыпак 

Мый иктын-иктын, чылалан, посна 

 

Секретым садыгак (ойлем уке) 

Пален огеш керт тудо, шуэш лач икте дек. 

 

Секрет, молан кöра мый ик гана 

Тÿняшке толынам вÿран да лавыран. 

 

Секрет шомак изиш öрмалгымаш, 

Пален налмеке тудым 

Шып пылышыш ойлет, ойлашлан весылан. 

 

Ом ойло нигöлан. 

Ойлем чыланыштлан. 

 

Палем мый, лектын тудо, 

Но пижын пел корнеш. 

 

Шокшештын лектын икте тудын деч 

Шонен ойлаш тудат, лектын шупшалалтмаш. 

 

А весыже кылмен да тÿнчыген. 

Логалын шÿгарлаш. 

Ом ойло нигöлан. 

Ойлем чыланыштлан. 

 

А кумшо ÿмбакем ончалын шöрынрак 

Тÿҥалын воштылаш, мыят пырля. 

 

Полмезе жапыште ойлаш мый ноенам 

Ош юмылан чыла мом шонымем. 

 

Но тудо мыланем ыш кончо нигуштат, 

Ни киндыште, ни кочо аракаште. 

 

Арам вел вученам да тудым кöранен, 

Ыш керт тудо мыйым шкеж деке савырен. 

 

Ом ойло нигöлан, 

Ойлем чыланыштлан. 

 

Еҥ воштылмым чытен мыняр орланенам, 

Кÿлеш улмаш лияш уда еҥат коклан. 

 

Улам уже мый тушто, але тушто 

Ойлем чыланыштлан, тул кече йылгыжеш. 

 

Мый юмо омыл, ош сандалык омыл, 

Йÿдвел тулсавыш омыл, алой пеледыш омыл. 

 

Нигö деч сай, уда нигö деч лийын омыл. 

Улам айдеме мый, илем тÿняште. 

 

Чылалан родо, палыме, 

Тукымемлан пагалыме. 

 

Ом ойло нигöлан,  

Ойлем чыланыштлан. 

Ойлем мый, я ойлем ыле, 

Но тÿҥын кид, умша огеш тарване. 

 

Ойлем ыле куш корно наҥгая. 

Лач полшыза мылам, шуялтыза киддам. 

 

Нöлталза каласаш, ужаш, илаш. 

Пуракыште, эн ÿлнö, огеш йоҥгалт йÿкем. 

 

Оҥем йол ден тошкалыныт шем мландышке 

 шумеш, 

Нöлталза мыйым кÿшкö, кÿшкырак. 

 

Налам шкалан трибуным ик жаплан, 

Лач пуртыза трибуна деке, сöрвалем. 

 

Эше ом пале раш ойлаш мом тÿҥалам, 

Но тогдаем, куан уверым конденам. 

 

Куан уверым да секретым, шонанпылым, 

Мый тыланда кöм чот йöратенам 

Вучалын лийдымашым, ончен шинчам карен. 

 

Мом ом керт нигöлан мый кызытеш ойлен 

Чыланыштлан вара чыла ойлем. 

 

Альберт Васильев кусарен. 

Дежö Костолани (Kosztolányi Dezső) (1885-

1936) 

 

 

ЭРДЕНСЕ РУШТМАШ 

 

Каласкалем ыле тылат. Шерет ок тем гын. 

Теҥгече йÿдым – кумытлан вел – чаренам 

шке сомылемым. 

Возынам. Садак вуем 

тугакак пеҥын, мÿгырен, шурген, 

а мый шыдештын вакшыштем пöрдалынам, 

но омо йомын. 

Кеч ÿжынам мый, сöрвален тыглай шомак ден, 

шотлен тÿжем марте, аярле эм-шояк ден. 

Мом серенам, ÿмбаке чытырен ончен, 

шÿмемым нылле сигарет чараш тöчен, 

да молыжат. Да кофе. Чылажат. 

Чу, кынелам, молан туржаш вакшемым, 

йымал вургем дене коштам пöлем покшелне. 

Йырем ласка еш пыжашем, 

ÿмашкышт мÿй гай омын пижылден, 

да руштшо гае тайныштын, лÿҥген 

окнаш ончем. 

 

Чыталте-ян, кузе тÿҥал-умылтараш? 

Пöртемым тый палетыс раш, 

шарнет гын 

малыме пöлемым, тый палет: тушеч, 

кузе йокрокын, йорлын Логоди урем коеш – 

кушан илем. 

Окнаште почмо пöртышт – ялт копаште: 

еҥ-влак кият торешла-кутынь, да шинчаштым 

куменыт кеч, но шинчакомдыш мугыльга, 

ончалыт пуйто нуно куанен чылан 

ондалчык писе ушын тÿтырашке, 

вÿр вишкыдылык нуным витарен да витара 

теҥгече, таче. 

Воктенышт йолчием, вургемышт, 

пöлемышт пуйто сондык темше, 

сöрастареныт тудым, погым чумырен, 

я шонык ден тулаҥын да ырен. 

Но чынжым гын, ончалын нуным, каласет – 

пачер мо нунын, але шöртньö четлыкет? 

Будильник тымыкыште шолткыкта, 

Я окшакла да, йÿкым луктын, кенета 

пич омышкышт шыҥен, 

кара: «помыжалтса илышлан». 

 

Пöртат мала ялт колышо гай да окмакын, 

иктаж кокшÿдö наре ий эрта, 

шаланымеке, петырналт шÿкшак ден, 

иктат огеш керт каласен: 

мемнан пöртна мо лийын, я вÿта. 

 

Но кÿшнö, йолташем, кава тыгай тыматле, 

яндар да волгыдо кугалге, 

тайналтше, пеҥгыде ÿшанлык гай 

пылпомыш, 

тыгаяк, лийын ончычын могай: 

авамын пÿрдыштыжö канде пале-омо, 

тетрадьыштем шарлалше акварельын олмо. 

Да шÿдырын 

чÿчкалше чонышт шып йÿлат 

тыматле шыже йÿдым, 

кылме толмо деч ондак, 

ойлалын моштыдымо пич тораште 

ондак кÿтеныт Ганнибалын сарзе-влакшым, 

а кызыт мыйым, тыште шогышым ончат – 

окна воктене Будапешт олаште. 

 

Ом пале, мо тунамже лие мый денем, 

но пуйто шулдыр лойгыш ÿмбалнем, 

да мыйын деке пÿгырнен – мом тоенам, 

пеш нöргö пагытыште коденам. 

 

Туге кужун 

пылпомышын масакшым онченам, –  

эрвелне, мардежаныште волгалте, 

да шÿдыр ойыпат шапалгыш, а тунам 

печкалте каватÿрыштö, йолгалте, 

нöлталте тул ора, 

кава полатын почылто капкаже, 

тулсалым ылыже капка тура, 

ала-мо тарванале, чытырналте, 

уна радам шуэмын шалана, 

да волгыжтÿрын ÿмыл-ÿжакашке 

йÿд бал шылеш, шыҥа. 

тÿжвал пöлем тул йогынышто ийын, 

оза тошкалтыш валне толшым ужата – 

пиалче суртоза, кава онар, 

вет теве вел пайремын вÿдышыжö лийын. 

Йоҥгалтын йыҥгыр. Мом вашкат тынар? 

Шып ÿдырамаш-влак йыштмандат, 

бал кумыл шыплана, 

слуга-влак экипаж дек ужатат. 

Конча чылдар вуаль,  

тора пычкемышыште изумрудыс – 

волгалт вола. 

Кандалге, мÿндыр 

пуртык
*
 шергакан – 

                                                 
*
 Пуртык – пропуск. 

поян да тöжык
*
 ÿдырамашлык тудо, 

ончал: ÿмбалныже кузе йÿла, 

ший овыртышым
**

* тымыкыш вела, 

каван йомартле кандыш, 

я суксо тиде нарашта парняж ден 

йолгалтше сöрастарчыкым шыман 

кÿляш ÿп ярымеш вераҥдыш 

да омо тымыкеш  

рÿпшалтше 

пун гае экипажышке  

шинчеш 

сылнешкын шыргыжын, куанлын, 

да имне-влак чолган чымалт кудалыт 

ÿярня тул гае Кайыккомбо корно ден, 

ший конфеттин волгалтше йÿр йымалне 

таган йымачышт ойыпым кышкен. 

 

Умшам карен мый шогенам, 

тÿргоч куан дене ойклен
***

 да кычкыралын, 

каваште бал, каваште кажне касын бал, 

да почылтеш мылам 

акретле, тошто шолын ыҥже: 

мучашдымылыкын йырле корныж ден каят 

эрден кавасе фея-влак. 

 

Эр ÿжара марте 

ончен тыге мый шогенам. 

 

Да кенета пелештышым: а мом кычалынат 

ты мландыште, могай лыжгайыше йомакым, 

                                                                             
 
* 

Тöжык –изящный. 
**

Овыртыш – чары. 
***

 Ойклаш –ойкать 

могай яжар-влакын тый кулжо лийынат, 

могай кидвозыш лийын тыланет тÿҥрак, 

мыняр кеҥеж эртен, мыняре йÿштö теле, 

мыняре шотдымо йÿд-влак, 

да тиде кас шинчатлан перныш кызыт веле? 

 

Пел курым, 

О, пел курым вет – шÿмем тÿкналын тарвана – 

да палымем-влак, колышо, йырваш шукемыт – 

вет витле ий ынде пылпомыш гыч йолген ончат 

– 

чолга, чонан кавасе пошкудеммыт, 

да ужыт шинчавÿдым ÿштылмемым. 

Чон почын каласем, тунам, 

лап лийылден, тауштенам чыла тидлан.  

 

Тый колышт, мый палем, тетла нимолан 

ÿшанаш, 

палем тыгак: вашке тышеч перна каяш, 

но шÿмым йоҥгышо кыл гае шупшылдалын, 

мурем ынде кава заҥгарлан, 

тудлан , кöн кушто улмыжым монденыт, 

тудлан, кöм кызыт ом уж, колымеке, 

да кап-кылемже лунчырга вет палын, 

садлан шун-рокышто шижам шкемым, 

коштам чон-влак да мланде ком коклаште, 

но лийынам мый Юмо-Пÿрышын – кугалгын 

унаже веле. 

 

Альбертина Иванова кусарен. 

 

*Пуртык – пропуск. 

*Тöжык –изящный. 

*Овыртыш – чары. 

*Ойклаш –ойкать 

Дежö Костолани (Kosztolányi Dezső) (1885-

1936) 

 

 

ШӰГАРӰМБАЛ ОЙ 

 

Ужыда, кенета тудо колыш, йолташ-влак, 

Да кодыш мемнам тулыкеш курымлан. 

Ме паленна чылан тудын чонжын моторжым, 

Да тунемна туддеч йӧраташ ош тӱням. 

Чыла пытен  

ты мландывалне. 

Да кумыкталтын  

шӧртньӧ ер. 

 

Тунемза чылан илышлан тудын дечын, 

Да шарныза кажне кышажым –  

                                            тул уам. 

Лышташлат садерлаште ик гае ок шоч гын, 

Тӱняштат тудын гае ок лий нигунам. 

Вет эрдене кечат кокыт ок лек. 

 

Ончалза чылан чын Айдемын шнуй тӱсшым. 

Ош тӱнялан лач икте тул чоным чӱктен. 

Тый таче улат  

пеленна тыҥ кӱ семын, 

а эрдене йомат  тӱтыраште шулен, 

Акрет тамга семын 

ошмаш савырнен. 

 

Ок кӱл ӱшанаш, кеч ойлат иктым-весым, 

Пуйто тудо ыш мошто еҥ семын илен. 

Ну а ме шарнена тудын волгыдо тӱсшым, 

Тудын кажне шомакше тӱнялан йоҥген. 

Кажнынам туныктен чын аклаш у эр кечым. 

Шнуй шулдырым пуыш, суапым шарен... 

Тый лийыч йолташ кажнылан тӱрлӧ семын, 

Да шуялтышыч кидым, шинчашке ончен... 

А кузе ойленат, ӱшанен шке оетлан, 

Пуйто чаҥ ер пундаште пиалым сӧрен. 

А вара тымык-тып,  

да тӱня кумыкталте... 

 

Ах, кузе йӧратен  тиде еҥ шке тӱняжым! 

Да кузе йӧратен чыланнам! 

А ынде савена тиде еҥлан  

чал вуйым... 

 

Ужыда, тудо кайыш  

эрелан мемнан деч. 

Кычал – ит кычал,  

от верешт нигуштат. 

Кеч Африкыш, Азийыш кошт, ожсо кечыш –  

От му тудын гайым тый ик лукыштат. 

Она уж тетла тудын волгыдо тӱсшым... 

 

Шергакан йолташем-влак,  

кайылден тӱтырашке 

Тиде еҥ курымешлан  

пуйто юзо тӱняш. 

Коден кайыш мемнам да кава кумыкталте, 

Чонна суралалте.  

Шортеш ир лышташ. 

Шарналза чылан ты айдемын шомакшым, 

Кузе тудо ӱжӧ тӱням вашталташ. 

А теве кия тудын чондымо капше. 

Тетла ок кынел, кеч тӧчет ылыжташ. 

Чеверын, йолташ! 

Лийынат  

курымашлык  

Айдеме! 

 

Александр Петров кусарен. 

Арпад Тот (Tóth Árpád) (1886-1928) 

 

 

КАСТЕНЫСЕ КЕЧЫЙОЛ АРШАШ 

 

Ломыж тÿс лийын мемнан корнына, 

Паркыш шуҥгалтын кок ÿмылын капше, 

Ший кечыйол тыйын ÿп тормылам 

Шындыш пунен ласкан кас ÿжарашке. 

Лушкыдо, вожылшо волгыдын йып, 

Мландысе улмыжым ушештарен, 

Тымыкыш, ÿпыш трук савырныш шып, 

Касын мастарлыкшым кучылт моштен. 

 

Тымык да ÿпш. Шолып шонымын ÿпш 

Тыйын ÿпет гыч волгалтын. Узьмак! 

Чучын илаш мылам куштылгын, луш, 

Тÿс сотет шыҥыш шÿмышкемак. 

Тиде тый але вес эҥ, шональым, 

Черкын вÿдеш йÿштыл лекше ала, 

Я кава гыч волен Юмо шогалын, 

Тудын шÿм ден пырткен, мыйын шÿла? 

 

Шып шогенам, öрын ятыр тыге, 

Эртышт минут, тÿжем дене ий курым... 

Нальыч кунам тый кидемым шырге, 

Шинчапунем пуйто савырныш мурыш, 

Тÿҥмыжö пытыш, да шÿмышкö тÿрыс, 

У вийым налын, йога музык сем, 

Пуйто пуалше вÿргорныш — ал вÿрын... 

Мые шижам, тыйым чот йöратем. 

 

Анатолий Тимиркаев кусарен. 

Дюла Юхас (Juhász Gyula) (1883–1937) 

  

 

КУРЫМАШ АННА 

 

Ий-влак толыныт, каеныт, каенат тыят 

шарнымашем гычын, шапалген 

шӱмыштем сынет, шулен дыр кид шымалык, 

йомо, чоҥештен, йӱкет, да почешет шым кае 

утларак да утларак шыгыр илыш чодыраш. 

Таче мый лӱметым   пелештем ласкан ,  

таче ончалмет ок сӱсандаре, 

таче мый палем: тый лийыч моло гаяк, 

рвезылык  – ораде пагыт,  ынде мый палем, 

шӱм, туге гынат, тидлан тый  ит ӱшане, 

ит ӱшане: ыш йом, ыш лий нимоат арам! 

Кажне шӧрын кайыше  галстукыштем вет илет, 

кажне  йоҥылыш шомакыштем, 

кажне  йоҥылыш саламлалтмаштем, 

кажне   кушкед кышкыме  серышыштем, 

мыйын йӧршын йӧрдымӧ илышыштем 

тый эре илет да озаланет,  Анна. 

 

Альбертина Иванова кусарен. 

Йенö Джида (Dsida Jenő) (1907-1938) 

 

 

КОН ИЗАРНЯ 

 

Куд шагатлан вараш кодмо, увертареныт 

пич пычкемыште нигуш чыкаш парням. 

куд шагат вучымо залыште шинчыктеныт,  

Кочардаште эрта Кон изарня. 

Кап-кылем ноен, ярнен шӱм-чон, 

йыштак корныш лектынам, 

орлыкемым шӱдыр-влак ончат: 

ик пӱрымаш деч куржын, весе дек вашкем. 

Тӱткӧ кӧргӧ шыртем тора гычак шижеш,  

кышам почеш коштшо тушманым. 

Тӱнӧ паровоз-влак йӱкланат, 

кугу водывычыраҥгын шулдыржо гай нугыдо 

шикш 

чурийым удыра. Ораде лӱдыкшӧ, 

авалтыш, янлык гае ажгынен. 

Савырнен туддеке трук, каласынем ыле 

икмыняр мутым лишыл еҥ-влаклан, 

но шаланыш йӱд, йӱштӧ да пычкемыш ыле. 

Петр мален, Иоан мален, Иаков 

мален, Матфей мален, чылан маленыт… 

Лӧза чӱчалтыш саҥгам гыч йоген волен, 

Туржалтше чурийым нӧрта.  

 

Зоя Дудина кусарен. 

Шандор Ременик (Reményik Sándor) (1890-

1941) 

 

 

ШОМАК 

 

Шекланыза чот, кунам ойледа те, 

Трук чоҥешта шиждегече шомак, 

Йылме сай авыртыш эн кӱлеш татын, 

Йылме — мемнан чал карман ден иктак. 

Шекланыза чот, кунам ойледа те. 

 

Ты шерге йылмым ида шу пуракыш, 

Палыде, еҥ ынже тошт кучылташ: 

Розам ида кӱрышт, тек пеледалтше, 

Лумышто лӱддымын тудо кушшаш. 

Кутырыза венгрла, сай кутыраш, 

Пуйто кумал, ладан семын аклен, 

Те пуэда ош тӱнялан нӧлтен. 

 

Лийже король, кӧ поэт лийын кертын, 

Юмын еҥ лийже, пророк — раш ужаш. 

Ок лий просто еҥ вет архиерейыс, 

Йылме корольын — вычыматаш. 

 

Шекланыза чот, кунам ойледа те, 

Тӱткӧ лийза, йылме кубок гай ялт, 

Кӧ йӱэш, тудо йӱэш Илыш вӱдым, 

Ончык онча, а шеҥгек — коклан, йӱдым, 

Кубокшо кид гыч тетла ок шуҥгалт. 

 

Анатолий Тимиркаев кусарен. 

Аттила Йожеф (József Attila) (1905–1937) 

 

 

ОДА 

 

1 

Мый волгалтше курыкнерыште шинчем. 

Нарашта кеҥежын куштылго мардеж,  

весела кас кочкыш шокшо гае 

чоҥештен эрта, пӧрдеш. 

Тымыклан шӱмемым туныктем. 

Нелыже  могае – 

эртен йомшо пеш тора гыч пӧртылеш, 

вуй тайна,  

да кид велеш. 

 

Курыквуй радамым шекланем – 

кажне ныжылге лышташ  

ош саҥгатын волгыдым колта. 

Мый ужам, кузе мардеж  

тыйын урвалтетым ой, лупша. 

Мый ужамак: каура парча йымалне 

куштылгын ӱпет тарванылеш, 

ныжылге оҥет шып чытырна, 

– Синва
*
 изэҥер йоген куржмек – 

мый адак ужамак: 

йытыра ош шаргӱлаште 

шыргыжалмет  пеледеш. 

 

2 

О, кузе мый тыйым йӧратем, 

тыйым, кӧ икгай ойлаш таратыш – 

                                                 
*
 Синва – йӱдвел Венгрийыште изеҥер. 

шкетлыкым, шояк модмашым 

пидшым, чоныштем 

да тыгакак пӱтынек тӱням. 

Шургымыж деч шылше вӱдшуҥгалтыш гай 

ӧрдыжкӧ торлет, умбак йогет, 

мый тыгодым илышемын курык вуй ӱмбач 

лишыл тораштем йоҥгем да кычкырлем, 

мландым да кавам чаҥ гае перкален: 

чонло изавам, мый тыйым йӧратем! 

 

3 

Йӧратем , кузе ава –йочажым,  

лаке – шке тып келгытшым кузе, 

волгыдым – пӧлем, 

чон – шке тулжым, кап – ласкам! 

Йӧратем, кузе чонан-влак 

илышым колымешкышт йӧратат. 

 

Кажне шыргыжал пелештыметым, 

аралем,  

мланде пурен кайыше настам кузе сакла. 

Акылышкем,  мутым кӱртньыш семын, 

кӧргышижыкем ден тыйым мый пуртем, 

сылне кап-кылет, мотор чонет 

мыйым пӱтынек тема. 

 

Тат-влак шургымашышт ден йомыт, 

лачак тые, шып эн, пылышеш улат. 

Шӱдыр-влак чӱкталтыт да камвозыт, 

шинчаштем эрелан тый кодат. 

Курыклончышто  тымык гае 

умшаштем тамет йӱкшен лойга,  

да кидетше ночко чарка валне, 

аҥысыр вӱргорно-влак 

ошо вошт кандалгын палдырнат.  

4 

О, мо куэм тыгай улам, 

тый шинчат ден тудым пӱчкедет? 

Мо тулйол, мо чон, 

ю кончык, 

вошт лектам мый тӱтыран ниможо воштла 

тӱлыштарыше капетын ныжыл тӱржӧ гоч. 

 

Почылтшо уш-акылыш мут семын, 

тыйын шолышкет
*
 шыҥем… 

 

Вӱргорнетын оҥго, роза вондо гае, 

чытырна, лӱҥгалт, эре, 

нуно курымашлык йогыным поктат, 

лийже манын  шӱргыштет шымалык, 

мӱшкыр-шепкаштет эсенлыме аза. 

Пагаретын шижмыкле чоражым 

ятыр вож сӧрастара,  

пидын ик пышкемыш йошкар шӱртым 

да рончен – 

клеткылат тек илыш вӱдыжгым погат, 

шодын сылне вондышт шкем моктат. 

   

Да акретле уллык
**

 корным муын 

тыйын кӧргыштет коштеш. 

Мокшын шолшо тавыштыже шлак 

илыш вийым пуышо лиеш. 

Толкынло чоҥга-влакет нӧлталтыт, 

шӱдырер-влак кӧргыштет чӱчкат, 

ер-эҥер ташла, ыштат завод-влак, 

пӧрдыт миллион чонан –  

копшаҥге, 

                                                 
*
 Шоло – тайна. 

**
 Уллык – материя (кусарыше). 

я вӱдпорсын, 

порылык,  торжалык; 

кече ма пелта, йӱд тул пычкемыш – 

кӧргыштет  

курымашлык  – ыҥдыме – шолеш. 

 

5 

Малыше вӱр пырче гае 

нине мут-влак 

ончыкет йогат. 

Илыш тӱтына, 

лач тӧртыкын – яндар шомак. 

Капын нойыдымо  ужашем-влак, 

кечын угыч шочшо, 

ямде улыт 

ынде шыпланаш. 

 

Но эше ойлат да кычкырат – 

лу миллион гыч тыйым 

муын луктын, 

лачак тые, пушкыдо шепка, 

пеҥгыде шӱгар да чонло малымвер, 

нал шке кӧргышкет!.. 

 

(Могае кӱкшӧ тиде эр кава! 

Вӱргеньыштыже мыняр шӱдыр, 

шинчам корштен йымыктарат. 

Мый йомым, мый тетла ом лий дыр. 

Колам кузе вуй ӱмбалнемже 

шӱм кыра). 

6 

(Муро-ешартыш) 

 

(Поезд дене почешет каем, 

але ом му таче, тачак  тыйым, 

але ок йӱкшӧ тул гай шӱргем,  

але от каласе, поро лийын: 

 

Леве вӱд ден мушкылт-чывыл лек! 

Теве шӱргышовыч, ӱштыл! 

Шыл кӱеш, шерет  темеш! 

Куш возам – веретше  тушто.) 

 

Альбертина Иванова кусарен. 

Аттила Йожеф (József Attila) (1905-1937) 

 

 

Шонкалымаш 
  

1 

Волтыш мландывак кава 

ӱжарам, ару шокшо мутшо 

чыла чонаным, изи йочам 

вашкыкта ош кечын суртыш; 

лупс пырчат писын кошка, 

куштылго шӱлашыс южым, 

пушеҥгылашке йӱдым волышт, 

лыве семын лышташла. 

  

2 

Канде, нарынче, йошкарге, шор 

омешем сӱрет конченыт, 

шижынам: тыгак лийшашак шол, 

пурак пырче огеш пуро керылт. 

Кызыт омо йолешем кучалтын, 

сорлыкым чикта ош тӱнялан. 

Кечывалым чонышто ила ший тылзе, 

йӱдым кече шыратен онча. 

  

3 

Каҥгештынам, кочкам лач  

киндым, шала умшан, йорга коклаште 

эре ала-мом  кычалам,   

ӱшанлыракым ныл лук деч. 

Тул валне кӱшӧ шыл умшаш ок пуро, 

ок поч шӱмем изи йоча. 

Эн уста пырысат иканаште ок кучо 

пӧртыштӧ, уремыште колям. 

4 

Артанаште шелме пугомляла, 

икте-весын ӱмбалне тӱня кия. 

Ишалт, темдалалтын, ӧндал кучен, 

ик паша гыч весе лектеш. 

Тыге кажныжат негызлалтеш, 

уке гычын шочешыс вондо, 

лийшашлык гыч шочеш пеледыш, 

уло гын веле, пай шалана.  

  

5 

Сатулымо чарналтыш деран, 

пушеҥге тӱҥыш эҥертальын, 

шӱкшудан сур тымыкым шерам, 

умшашкем логале ночко тамле.  

Колышо гай йылт оролым кӱтенам, 

мом шижеш гын тудо, шоненам. 

Вагон-влакын ӱмылыштым шӱткаленам, 

Лупсан мландышӱ ӱмбаке нуно тӧрштышт.  

  

6 

Теве тыште – кӧргыштӧ – орлык, 

тушто – тӱжвалне – амал.  

Тӱня – сусырет, авалтен йӱштымужо, 

шке чонет дене жарым шижат. 

Чон йӱштымужышто – кул лач улат, 

утаралтын кертат тунам, кунам виешлалтын, 

пӧртым от чоҥо, пӱралтшым 

илаш вес поян озалан. 

  

7 

Кас йымачын мый ончальым,  

шӱдыран кава орвам. 

Вучыдымын ужым: сото тул ден 

куыш тӧртыкым эрталше жап.  

Угыч мый каваш ончальым, 

тӱтыра гай омо коклаште 

шекланем: ты тӧртыкын куэмже 

ала-кушто шыпак лыжгая. 

  

8 

Колышто тымык – пералтыш шагат, 

рвезылык пагыт эрта, ок шогал. 

Ночко кӱ пырдыж коклашке логал, 

муын кертам манын эрыкым, 

мый шоненам. Кынел рыҥ вийналтым, 

Изи да Кугу Коркашӱдыр 

чолгыжын кӱшыч йӱлат, четлыкла, 

рестанын петыртыш ӱмбак.  

  

9 

Колынам, кузе кӱртньӧ шортеш, 

колынам, кузе йӱр воштылеш. 

Ужынам, эрталше шолт! шаланыш, 

шонен лукмым вел мондаш лиеш. 

Йӧраташ гына куатем уло, 

нелылык йымалне лунчырген, 

молан кызыт ышташ саркуралым, 

Шӧртньӧ уш-акылем! 

  

10 

Кугыеҥыш савырна айдеме, 

кунам коден каят ача, ава, 

пуйто колымаш олмеш налеш, 

илышаш ош кечым тыманмеш, 

йомшо арвер семын тудым 

кучыкта – садланак арала, 

Юмат огыл, попат огыл, 

шкаланжат, весыланат.  

11 

Мый пиалым ынде ужынам, 

мамык ош ӱпан, пел центнер нелытан, 

кудывечысе шудылукышто  

шыргыжмыже кудырген лӱҥгалтын, 

Лайыкын вӱдлакышке шуҥгалтын, 

сӧснаигыла пыч-пыч ончал, крӧклалын.  

Мый тачат ужам: ош кечыйол 

Пун коклаштыже лӱҥгалт модеш. 

  

12 

Кӱртньыгорно воктене илем, 

поезд ятыр коштеш, мый ончем, 

волгыдо тӧрза-влак чоҥештат, 

шем пычкемышыш вашкат. 

Лач тыгак мучашдыме пелйӱдыш, 

чоҥештат ош кече-влак. 

Кажне купэсе тулойыпышто мый шогем, 

Кынервуй ден эҥертен, шып шонем.   

    

Зоя Дудина кусарен.  

Миклош Радноти (Radnóti Miklós) (1909-

1944) 

 

 

НИ ШАРНЫМАШ, НИ Ю-МАСАК 

 

Тидын деч ончыч чоныштем шылше шыде 

шинчен, 

олма кӧргӧ негр кичке семын, 

мый шым пале, суксын кидыштыже керде 

манын, 

шижын омыл ӧрдыж гыч арален коштмыжым. 

Но иктаж-гана ир ӱжара ден помыжалтын, 

иктаж-кӧ ужеш: чыла колен, шинчалан 

койдымо шкежат, 

коден кая мо улым, чара йолын, 

Моторлыкым чонеш иландара. 

Мунлылык, шонымо ласкалык, мут 

колыштмаш,  

Пуштылана гын, шке нерген гына лач огыл,  

Тораш йолгалше сото деке ӱжын.  

 

Лийын огыл мыйын нимомат да огешат лий, 

ик татлан гына поянлыкем нерген шонем, 

чоныштем уке йылт шыде, ӱчӧ оҥай огыл, 

тӱня уэш шочеш – муралташ чарат гынат, 

илыш негызыште – мыйынат мурем йоҥга, 

Шойылышто кодшыжым чоныштем ашнем. 

Савырнен шеҥгеке ом ончал, палем: пыдал ок 

нал,  

Ни шарнымаш, ни ю-масак – осал кава 

ӱмбалнем, 

йолташем, ужат гын мыйым, кид лупшалын 

савырнал. 

Кердан суксо арален гын ты марте 

Кызыт, очыни, уке нигӧ.    

 

Зоя Дудина кусарен. 

Миклош Радноти (Radnóti Miklós) (1909-

1944) 

 

 

ПЕЛАШЛАН СЕРЫШ 

 

Келгыште кия тӱня тиде йӱкдымӧ. 

Пылышым тымык темда пеш, кӱлдымӧ. 

Ом керт вашештен мый, Сербиеш тӱкылымӧ, 

тыште сар кая. Сар лиеш тӱмдымӧ. 

Умбалне улат, йӱкет омым кӱрлеш, – 

эрдене пожалтын, шӱмыштем муам. 

Но шып улам але, йӱк огеш лек, огеш, 

лӱшка кӱртньышудо гына, манам. 

 

Кунам вашлиям тыйым, чылтак ом пале, 

кучен ончаш ыле кидем ден шижмеш, 

ныжыл улат тые, волгыдо, тале, 

ÿмыл гаяк шып, юалге да пеш. 

Сокыр лиям гынат, муам ыле корным, 

кызыт тый ялыште шылын шинчет. 

Кӧргетше мыйымак палыше, поро, 

капанак ыльыч, а омо – ончет. 

 

Ылыжын, пеш палынем: йӧратет мо? 

Рвезылык кӱкшытеш ушнен иктеш, 

вате-марий марте вашталтын кертмым 

мыйын ала-можо ужмо шуэш. 

Йомак гае мӱндырнӧ улат тый тольык, 

коклаштына кум чек-границе, палет. 

Шыжылан ом керт дыр тышкыла толын. 

Мыят миен ом шу, очыни, тый декет. 

Чыла лийдымашым мондыктарыше бомбо 

Пудештылын тыште, чыла пытарен. 

Шинчатым шарнем, да кавасе комбым, 

эше тымык годсо сӧралым шарнем. 

Шуко элла гыч наҥгайыше корно, 

эре тул кокласе, эре пудештман – 

Вашталтыл вургемым, кавашке ончо, 

так огыл каваже, комбо корнан. 

 

Пушеҥге ком гай лийынам мый чытыше. 

Эреак осал ваҥа, мыйже – осалым. 

Азапым да ойгым ешарен тыш пыште, 

тиде саман деч пӧръеҥ мом налын. 

Власть, сар-курал деч толеш – поянлык. 

Лий чон поянлыкан поро пӧръеҥ. 

Сар ойыра, кӧ Айдеме, кӧ янлык. 

Айыкле чын толеш, таум ыштем. 

 

Юрий Галютин кусарен. 

Лöринц Сабо (Szabó Lőrinc) (1900-1957) 

 

 

НИМОЛАН КӦРА 

 

Колыда? Товатлем! Йӧратет гын, 

Мландывалне тӱням савырет! 

Вес тӱняшке кает – лач йӧрате! 

Йӧратет – пӱртӱслан шыргыжат. 

Илена, мыскынь гае иралтын. 

Мый садак уш каен йӧратем! 

Икте жал – сорта тул гай йӱлем... 

 

Мыйын отыл, палем, жап шумеке, 

Тый чыла умылет, шотыш нал. 

Кудалтем тыланет йол йымаке 

сип тӱням, лач чонемым пыдал! 

Нимоланак кӧра йышт кораҥыч, 

чонышкем ончалде, аклыде. 

Тыйже мыйым шижат мо, шӱм корныш 

йолгорнетым от викте. Уке! 

 

Мый лӱдам... Ноенам шем тӱняште 

шкет илен, шнуй шинчатым ужде. 

Мондынем эрелан ош тӱсетым, 

но ом керт, шӱлышетым шижде... 

Пу кидетым,  

тӱнямым авалте, 

кеч ик татлан чонем каргыде. 

 

Тол лишкем кеч ик татлан, минутлан... 

Умылет? Мый лийнем пеленет! 

Шкет тӱнямым коден кайымешкет 

мый лийнем шокшо лай помыштет. 

А варажым лият молын гае –  

от тарвате чонем нимо ден... 

Ну, а таче ит кае коден! 

 

А законым тетла мый ом шотло! 

Тудын четлыкше ок керт кучен 

ир мардежла кожганыше чоным –  

тудын вийже мылам гын пучен. 

Мыйын от лий?! – Тугеже ит иле! 

Тыйын шнуй тулотетым йӧртем! 

Тек тӱня кумыкталтше шырпештын –  

ир чонемым ит иле шарнен... 

 

Александр Петров кусарен. 

Янош Пилинский (Pilinszky János) (1921-

1981) 

 

 

АПОКРИФ 

 

1 

 

Кода тудо икана чылам да чыла. 

 

Тымыкым каваште, мландын сӧралжым 

пий рожын шыгырже вел айла. 

Южышто кайык арален лупша шкенжым. 

кавадӱр ончыкта гын кынелше кечым, 

ушым йомдарышын гай шинчавече  

ӧрдыж гыч вольыкынла почылтеш. 

Шып ыле ончыч, чотрак шып лиеш. 

 

Но поктылмаште улам, омыдымо, 

таче йӱдым адак мый ом мале. 

Ушкалын водарже гай омдышо, 

пытлӱч пудештшашлык, спайле. 

 

Палыме мо тыланда ийготын ийме. 

Туржалтше мланде ӱмбалне у ийже, 

кӱчызӧ саманын куптыр палыжым 

мыйын йорло лулегем гына палыше. 

Тулыкын лӱмжым ала шарнеда те, 

кӧгӧрченын гае йошкар чапаш, 

кузе тыште тудо кӱчызӧ дене 

шкенжым иктешлыш эреак икан. 

Могае тыште коршта корштемвуй, 

озаже тыглай корштымашын, 

чыве чапажын чарлам шарен, туй 

йӱдым-пелйӱдым коштеда улмашын. 

 

Имне коптак шелышталтын. 

Кушкедлыл пытен перепонко, шатын. 

 

Ияҥше индыралтмын волакшым 

мучашдымын кӧ шупшын коштын? 

Корнышко мый лектынам. 

Эркын, чытен каят колымашке. 

Нимо тудын уке, ӱмыл гына. 

Корно тоян эше пале, да рестан чийымаште. 

 

2 

 

Кошташ ок кӱл ыле тунемме!  

Возаш кодшо, кӱлдымӧ ошкыл.  

 

Черетеш толшаш эше кас, шӱч гай шеме.  

Кап луаҥеш-пуаҥеш, тазаже огеш кӱл.  

Умбакыже мый оролем чытырен-ойгырен  

изи кушкыл-влакым да нунын укшлаштым.  

Кажне лышташыже чодыра гай ырен,  

кунам-гынат тыште Юмын райже улмашын.  

Пеле омышто сусыр пеҥаш тӱҥалеш  

кавашкыла кушшо пушеҥгыш шумеш. 

 

Мӧҥгӧ шунем ыле лач Христос семынак,  

Библий кузе ончыкта мыланна.  

Ӱмыл коеш, кудывечылан чак.  

Сусыран тымык, шоҥго ача-авана...  

Толыт, уна, ынде, вучат, кычкырат,  

шортыт, ӧндалыт да шӱртньылыт.  

Ожнысо тымык ӧндалеш гынат,  

мардеж гоч ончалтыт шӱдырмыт. 

Тыйым ужшаш ыле, йӧратымем,  

ондак келшенат да. Ий эртен шуко.  

Кугу пече рож гыч пуйто кӱтем,  

шортам изи годсыла пушо, 

мием да муам тыйым тушто, 

Мыйын лӱдмем огыт пушт гын.  

палыме мут дене мыйже айдемыла  

ом ойло – кайык-влак кӱшнӧ илат,  

 

Шӱмым кушкедын, утаралтыт чылан.  

Тулын авалтыме каваште ала  

пасушто тамгам шогалтеныт,  

да йӱлышӧ четлыкым эше палаш.  

Айдемыла айдемым мые ом пале,  

тыйын йылмет дене кутырен ом керт.  

Мыйын мутем тугай пӧртдымӧ, тулык.  

Мут уке сайже, шогем, ом пӧрд. 

 

Нигушто уке улат. Тӱня пуста,  

пӱкен теве садыште, лежак йолагайын.  

Пӱсӧ кӱ оралаште ӱмылем, уна.  

Мый чот ноенам. Лектам ӱлыч кӱш сайын. 

 

3 

 

Юмо ужеш, шогылтам кече валне.  

А ӱмылем печыште кӱ валне кия.  

Южын прессыште ӱмылемже, ане.  

А теве мый кызытак кӱ лиям!  

 

Тӱжем палан кидым шаралтен, ужам:  

тӱня шочеш мыйын йыр весе, кӱан.  

А кушто йоген шинчавӱд – корем.  

Корем йога ӱлыкӧ, пуста канавыш. 

Адак уке каныш. 

 

Юрий Галютин кусарен. 

Янош Пилинский (Pilinszky János) (1921-

1981) 

 

 

НЫЛ КОРНАН ПОЧЕЛАМУТ 

 

Малыше пуда-влак — йӱштӧ ошмаште, 

А плакат коклаште — нӧрышӧ йӱд-влак. 

Тый корнышто йӧртен отыл тулым. 

Таче йоктарат мыйын вӱрым. 

 

Анатолий Тимиркаев кусарен. 

Агнеш Немеш-Надь (Nemes Nagy Ágnes) 

(1922–1991) 

 

 

ЛОГАР АҤГЫМАШ 

 

Кузерак каласаш? Ок тол ушыш шомак: 

Тыйым вел шонкален йӧсланем путырак. 

– Лиям ыле гын кушкыл, ок лий йодышем, 

Тунам тые шыҥет ыле вошт капышкем. 

Мотор, ныжыл кидет мыйын веле лиеш, 

Палдара кидет пӱтынь мылам шке чынем,  

мыйын лийше кидет кидем дек лишемеш, 

мыйын лийше шыма да мотор шем ӱпет 

Шулдыр гай иеш ыле мыйым левед, 

нимучашдыме, волгыдо лай кундемеш 

авалтем ыле шокшо капетым уэш 

нимо ден таҥастарыдыме шижмашеш,  

руштыкта ыле вошт воктенемже улмет, 

акрет годсо ир кушкыл – урвоч да тамет. 

Юж гаяк шӱм-чонетым мылам мо почат  

(ӱмбалнем тек иеш лампион гай чыла), 

погалтем ыле мый чыламат иктураш,  

но лачак ямле кушкыл ом лий, тиде раш. 

– Каласаш мом? Ом керт лыпланен нигунам.   

Йӧратет. Йӧратем. Ӱшан дечын посна. 

 

Светлана Григорьева кусарен. 

Ласло Надь (Nagy László) (1925-1978) 

 

 

ТУЛ 
 

Тул 

эн чевер тый улат, 

шӱдыр гае виян ылыжат, 

паровозым кыртмен олтен шынде, 

чымыктал, шӱлыкаҥме шкет пагытше лач 

тек торашке кораҥын кая, 

тул, 

эн чевер тый улат, 

юзо шӱлыш, сандалык куат, 

тый вӱран кайык капыш шыҥен пеледалт, 

да йӱлал, пӱрымашым ойла ала трук 

ломыж огыл, аярын ыралтше лу, 

кумылан кӱлеш мут, 

тул, 

эн чевер тый улат, 

сеҥымашын куан – чал ийла, 

почела вошт шоҥгеммым ит нал, 

да чонна пондашан лиймеш, 

кылмена шонкален, 

кушто уло сату да шоя, 

тек чиемышт лиеш йомак гае тарай, 

курымашлык оклийыш наҥгай, 

теҥыз ий курык-влак йошкар балыш, 

самырык пагытын Юмо, 

тул! 

 

Светлана Григорьева кусарен. 

Ласло Надь (Nagy László) (1925–1978) 

 

 

КӦ  ЙӦРАТЫМАШ ДЕН ЛИЕШ? 

 

Кунам илышаш ош кечемже пыта,  

Шокта шудышырчык-йоҥежым иктаж? 

Пӧршан ий укшлаш тулым кӧ пӱргыкта? 

А кӧ шонанпылыш кертеш пудалалт? 

Нур мландым эн пушкыдым, лайым ышташ 

Кӧ курыкым шортын ӧндал вӱчкалеш? 

Чал ӱпшым, вӱргорным шымлен авалта, 

Кӧ курыкын капшым чыла ниялта? 

Кӧ локтылын налме йӱлам чын пала, 

Чоҥа мо шудалмыште черкым ала? 

Кунам илышаш ош кечемже пыта,  

Кӧ ир чонан грифым шкет лӱдыкта! 

Кӧ пӱйыш ишыкталын вончыктара 

Йӧратымашым вес серыш вара! 

 

Светлана  Григорьева кусарен.  



 
 

78 

 

 

 

Дюла Ийеш (Illyés Gyula) (1902–1983) 

 

 

БАРТОК
*
 

 

«Мо, какофонийым»? – Тек! Нунылан 

 ласкалыкым пуа гын мыланна гай! 

Тек! Мландываке пурен кайыше  чаркан 

срльоп тумаже, 

да пила пӱйыш пурышо монарын 

сигырен эҥыралмыжым ковыж ма оҥарыш, 

да мурышо логар ма  

– вет ок лий тӱня, ок лий  иктӧрлык 

шӧртняҥдыме, пелькемле, 

суралтше  концерт залыште, 

шӱм-чон огеш шиж гын ай-нелым !  

 

«Мо, какофонийым»? – Тек! Нунылан 

ласкалыкым пуа гын мыланна гай! 

Вет уло калык чон эше 

да уло  калык, 

да йӱкым луктеда! Ваш-ваш йыгалтше 

туманлыме кӱ-кӱртньӧ йӱк – 

фортепианылан,  

оҥарыме логар кыл-влаклан вариаций, 

тыге вел умылаш пуалтын илышлан гын 

шке торжа чынжым, 

вет лачак тиде какофоний, 

ай лукшо ты тӱня  порволыме содом 

конда  

                                                 
*
 Бeла Бaрток (25.03.1881-26.09.1945) – венгр ком-

позитор, пианист и музыковед-фольклорист. 

https://ru.wikipedia.org/wiki/%D0%9A%D0%BE%D0%BC%D0%BF%D0%BE%D0%B7%D0%B8%D1%82%D0%BE%D1%80
https://ru.wikipedia.org/wiki/%D0%9A%D0%BE%D0%BC%D0%BF%D0%BE%D0%B7%D0%B8%D1%82%D0%BE%D1%80
https://ru.wikipedia.org/wiki/%D0%9F%D0%B8%D0%B0%D0%BD%D0%B8%D1%81%D1%82
https://ru.wikipedia.org/wiki/%D0%9C%D1%83%D0%B7%D1%8B%D0%BA%D0%BE%D0%B2%D0%B5%D0%B4%D0%B5%D0%BD%D0%B8%D0%B5
https://ru.wikipedia.org/wiki/%D0%A4%D0%BE%D0%BB%D1%8C%D0%BA%D0%BB%D0%BE%D1%80

иктӧрлыкым! 

Вет лачак тиде ай йодеш 

тынар чевер сем-муро  гочын 

иктӧрлыкым  пӱрымашыж  деч, 

радамлыкым да тачысым, я йомеш тӱня; 

йомеш тӱня, 

огеш муралте гынже калык угыч – сылнын! 

 

Какши, керасыр, ужалалтдыме мадъяр 

(йолташыж-влак гаяк тӱняште «лӱмлӧ»), 

мо, тӧртыкшотла тидым шотышко налман: 

тый келге калык чоныш волымеке, 

лач тиде келгыт, логар аҥын шыгыр рупор гоч 

виян, чот кычкыралмым кӱшкӧ колтенат 

кугу да йӱштӧ залыш, 

тулйолгыш
*
 тушто лийын шӱдыр. 

 

Да шӱлыкем нӧлтешак, пылышемым 

кӧ семалаш тӧча гын весела сем дене; 

ава колен колтен гын, вес тӱняшке, 

мурен такмакым, ужаташ от вашке; 

суртетым поген нальыч – мо, шонет тый, 

шарманка дене шыматет  чонетым? 

Айдем тукымнан ӱшанже уло, уке?  

Уш-акылна мом шижын, огеш суко ? 

Каласе, 

серыплын керасыр, данле семче: 

амална – мо гынат – чынак мо уло 

шып ӱшанаш, илаш! 

 

Да уло кертыжна мемнан тыгае  

– илаш-колаш вет шочынна чылан ме – 

туран ончен, лийшашым вашлияш, 

                                                 
*
 тулйолгыш – люстра 

азап деч шылын, тудым шукемдет, 

ондак лиеш ыле тыге, а кызыт ок лий, 

шинчам кумаш да колдымо лияш 

тӱтан кунам лӱшка, вараже, 

шым уж, шым шиж мый полышдам, манаш.  

 

Вет тыйым пагалат, чыла почметлан 

мом тые почынат, 

осаллык, порылык  ма, язык, полыш – 

мемнам тый куштенат туддене, 

шке таҥашет ден пуйто ойленат. 

А тиде шымата, лыпландара! 

А тиде ойна мом шога! 

Айдемшотан, чоя монь огыл! 

Да тудо вийым пӧлекла 

эн йӧсӧ годым. 

 

Тау тидлан, 

кеч тамыкыште, кучедал кертшаш 

вийлан. 

Вет теве ончык вӱдышӧ мучаш. 

Вет кӧ ойла гын шучкын лӱмжым, 

эн ончыч тудым кошарта. 

Вет теве чон кугалгыкын вашмутшо 

ю сымыктышлан , илышлан: 

шем тамык коржмым  чытыман. 

Моланже  – ме тыгайым илен лекна, 

ойлаш она му таче кӱлмӧ мутым. 

 

Пикассон кок неран? – да! – ӱдыръеҥ-влак, 

куд йолан ожо-влак 

лач кечкыж  кертыныт,   

кудалыштын шинчалын, 

мом ме, айдеме еш, чытенна, 

кӧ мом ыш чыте, ок керт умылен, 

молан от му кӱлеш шомакым таче, нигунам, 

лач сем, лач сем, лач сем чон шынамат гай, 

кугалге йыгыр-влак
*
, тендан. 

Лач сем, лач сем, лач сем,  

акретле келгытын пундаш гыч лекше тул, 

да шоныклышо «калыкын у мурыж верч», 

наҥгайыше торасе сеҥымаш дек, 

тугае эрыкым пуа, чыла чек-пырдыж 

шырпын шалана, 

товатлыме келанымашлан  

мландывалне  

вурсалтме ден кумалше, 

алтарь шаланыме ден келшалше, 

эмлалше сусырым, 

да ош тӱняште тыйым сайын колшо, 

сайрак тӱняш наҥгайыше ты сем. 

 

Тыршал, сай эмлызе, тый от ондале, 

тый сем парня ден ниялтен чоннам, 

эре муат, шижат 

ойган вернам 

да эмым ӧрыктарышым пуэт туддене: 

мемнан ай  

шортмынам шӱм-чон гычын лекшашым, 

но лектын кертдымым, олмешна 

– чон йылмыдыме улмына гыч шочшо – 

нерв кыл дене шоктен йоҥгалтарет.   

 

Альбертина Иванова кусарен. 
  

                                                 
*
 кугалге йыгыр-влак – ойлалтеш Б. Барток и З. Ко-

дай нерген. Золтан Кодай (16.12.1882 – 6.03 1967) – 

венгр композитор, семче да музыкым шымлызе. 

https://ru.wikipedia.org/wiki/16_%D0%B4%D0%B5%D0%BA%D0%B0%D0%B1%D1%80%D1%8F
https://ru.wikipedia.org/wiki/16_%D0%B4%D0%B5%D0%BA%D0%B0%D0%B1%D1%80%D1%8F
https://ru.wikipedia.org/wiki/6_%D0%BC%D0%B0%D1%80%D1%82%D0%B0
https://ru.wikipedia.org/wiki/1967_%D0%B3%D0%BE%D0%B4
https://ru.wikipedia.org/wiki/%D0%92%D0%B5%D0%BD%D0%B3%D1%80%D0%B8%D1%8F

Лайош Априли (Áprily Lajos) (1887-1967) 

 

 

БРОДЯГА КОЛЫМАШ НЕРГЕН ШОНА 

 

Пӱрышӧ, храмышкет теле тӱкалтыш. 

Кӱртньӧ топсан кугу, неле капкат гыч 

ӧрын мый ончышым, тыйын волгалтыш 

Тояшке эҥертыше кидем шыматыш. 

Калык сукен шинчын кӧргыштӧ. Тудым 

Тыйын служителет лӱдмышкӧ шуктыш: 

«Уло шӱм-чон ден тӱнялан сырен, 

Коля гай чара кае тудым коден!» 

 

Пӱрышӧ, от керт тый тидым ойлен! 

 

Тыйын мучашдым кумда-кумда мландын 

Ик сай вынемже мыланем логалын. 

Кӱшнӧ, тумерыште, тыйын тӱтан 

Годым вынем мыйын со чытыра. 

Шошо толмек чодыра вашталтеш, 

Кайык мур дене помыжалтеш, 

Кочкышым тудо мыланем пуа, 

Шоҥшо мый декем уна гай пура. 

Шокшо кеҥеж шыжын шӧртньӧ лышташ ден 

Вес тыгай пагытыш ойгым кусарыш. 

Тыйын лупсан олык мучко куржталын, 

Кечылан шыргыж чыла мый мондальым. 

Сомыл иктаж мыйым корныш ӱжеш гын, 

Муро гай вӱд воктенемак куржеш гын, 

Тыйын каватым моктен кычкырем, 

Тидым колат, поро ош Пӱрышем. 

Ончылнем мыйын сием – ир саска-влак, 

Шокшо илем огеш келше мылам, 

Но иктынат тымарте ош тӱняже 

Ыш лий мый дечем мотор да ласка. 

 

Кӱлеш гын каяш, вачӱмбачем вургемым 

Налын кертам иканаште чыла. 

Пӱрышӧ, ом керт тӱнятлан сырен мый, 

Но жап шумеке, каласе гына, 

Корныш лектам мый лач кӱштымет семын, 

Пырт вожылде, шӱртӧ марте чара. 

 

Игорь Попов кусарен. 

Золтан Йекели (Jékely Zoltán) (1913–1982) 

 

 

У ТӰЖЕМ-ИЙЛАН 

 

Ме кок тӱжемшыште она лий, мыскынь-влак, 

мемнам огеш му кок тӱжемше тыште; 

пеш келгыш  возынна, а ынде кандыште каван 

пӧрдаш тӱҥалыт у машин-влак кӱшнӧ. 

Мемнан пӧртнам пуженыт Табан
*
 гай, 

малмыверна, пӱкен – чыла йӱлен пытеныт. 

Пермакын кидше дыр кушкедын книганам – 

сӱрет-тӱсна кузе, кунам шуленыт? 

У йолчием корнеш кочыртата, 

вес вургеман вес ӱдыр-шамыч модыт. 

Да петырыме тошто арака чон гай: 

нугыдырак лиеш да шере мемнан омо. 

Тугак каваште пагыт ӧрканен рӱза адак 

шке шӧртньӧ маятникше гае кечым, 

вес мланде тӱрыштӧ ме малена тугак, 

кӱэш пӱтыралын пыштыме кужу луан инк-влак  

               кузе малат. 

 

Альбертина Иванова кусарен. 
  

                                                 
*
 Табан – Будапешт оласе вер. 

Домокош Силади (Szilágyi Domokos) (1938-

1976) 

 

 

КУРЫК, ПУШЕҤГЕ, ШУДО 

 

Курык, пушеҥге да шудо, пылвомыш, шӱм 

родо-влакем, — 

те шарнымаштем эреак шыман ончеда ӱмбакем, 

мыйын чыла капкылем мӱндыр кожласе 

йолгорным шарна, 

кушто омаш гае ӱшык верланыш да эркын кана. 

Нойымо кумыл тышакын шула да тымыкыш 

эплын кусна. 

Тысе йолгорно ден коштым мый шып, шоны-

маш деч посна, 

колыштын тымыкыш шыҥыше, йырым-йыр 

шарлыше семым, 

шижын капкылыште уло вӱргорно весеммым. 

Кечын тул вӱржӧ шыжалте; пӱчӧ йӧсештын 

туге кечкыжале, 

кечын тул вӱржӧ шыжалте, сандалыкым темыш 

пеш алын; 

а шӱмыштем изи укшысо урла шинча вучы-

маш, 

але леведыш ӱмбалсе ик шӱдыр онча тыге раш. 

– шем шинчапун шеҥгек шылын шинчамже – а  

тушто йӱла кечытул; 

а вучымашын ӱшанжым кӧргем гыч нимо вет 

ок шул, –   

пӱтынь сандалыкыш вийыштым пыштышт – 

ялт муро –  

шудо, пушеҥге да курык. 

Курык, пушеҥге да шудо, пылвомыш, шӱм 

родо-влакем, 

те шарнымаште эреак шыман ончеда ӱмбакем. 

Шыман: те – порылык; чон почын: те – ласка-

лык. 

Чон шӱмбелем почеш таужым тыланда; 

те улыда тӱнясе юж гаяк яндар, 

те саркурал гай улыда тушман ден кредалаш, 

те кӱшкӧ нӧлтеда, эн волгыдыш, чылам, 

эсогыл колымаш тӧча йымаш, шылаш; 

те – ший памашын шӱлыш гае улыда ару, 

тендам мый кычалам-ӱжам тора гычын – «ау», 

кунам шинчам гыч шӱдыр тул пуракыш са-

вырна,  

те, угыч ылыж, у ӱшаным пуэда, 

тендан деч мые семым, ушым, шӱмым шолыш-

там, 

тендан деч – курык, вондо, шудо там. 

Курык, пушеҥге да шудо, пылвомыш, шӱм 

родо-влакем, 

тендам мый кычалам-ӱжам – кычал мунем; 

пылвомышко нӧлталтше курык вуй – мотор да 

йытыра, 

мардеж сем дене джигам куштышо вондер ора, 

шӱмбелын тӱрвыж гае ныжылге памаш, 

каналтыме тат-влакым пуышо изи гына алан, 

куаным темлыше, шӱм-чоным таптыше пӱртӱ-

сын юж, 

шыма копа, тӧшак, полшашак ямде улшо уш, –  

нигунамат коден каяш торашке огыт вашке, 

ӧндалыт эргышт да шӱмбелышт семын шок-

шын, 

тыге малдал: айдемын тӱняште илымыже сае, 

айдеме вет шкежат тӱнян чон шочшыж гае, 

нигунамат ок саке вуйжым тудо кумык –  

таум тидлан ойлем, – кава, пушеҥге, шудо, 

курык. 

                                   

 Геннадий Ояр марлаҥден.  

Иштван Кормош (Kormos István) (1923-1977) 

 

 

ОШ ПЕЛЕДЫШ 

 

Тале йӱр опталме семын веле ош пеледыш 

мушкылто мардеж-корак ший кӱн вӱдеш 

 эрвелне 

кукуруз лойген шалатыш сылне ужар ӱпшым 

ший эҥыремышвот чоҥештыш йырым рӱпшыш 

 

Ош пеледыш кидыштет колышо лилийын  

     ломыж 

тудо колышо капет гыч пуйто лектын ломыж 

ломыж лийже йогынын кузе велеш пеледыш 

тый йомат ош суксын юзо музыкла пеледын 

 

Анатолий Тимиркаев кусарен. 
  



 
 

89 

 

 

Шандор Вöреш (Weöres Sándor) (1913-1989) 

 

 

ФЕЯ 
 

Кӱшнӧ куштылгын пеш куштат, 

суксо-шамыч шыман шинчат, 

ужава-влак флейтым шоктат, 

саранча-влак йоҥеж ден шогат. 

 

Кӱшнӧ куштылгын пеш шоктат 

шулдыран сӧснаигылан, 

шинчын, лыж шупшалаш сӧра, 

воштылалмыже эн сӧрал.   

 

Кӱшнӧ куштылгынрак чоҥат, 

ор гаяк тӱтыра лоҥга, 

а заллаште лыҥ уна, 

карлик кугыжан йочашт-влак.  

 

Нойышо-влак каят малаш, 

сар лышташыш возеш канаш, 

кок шайтан омым чот орола, 

укш ӱмбалне нерат чылан. 

 

Светлана Григорьева кусарен.  

Шандор Вöреш (Weöres Sándor) (1913-1989) 

 

VALSE TRISTE 

 

Кас шоҥгемын да йӱштемын. 

Виноград укш ӱҥышемын, 

Огеш шокто мур тувелым. 

Шылыт шоҥго-влак пӧрт велне. 

Тыште — черкын ӧржӧ, 

йолга чаҥын полдыш шӧржӧ. 

Йӱд пычкемышым лоҥын шучкын, 

йӱр эрта чот олык мучко. 

Йомеш кеҥеж муро — шолкын. 

От уж шоҥгыеҥ-влак полкым. 

Ӱмыл йӱштӧ, шӱч гай — йӱдым. 

Кечкыжыт вондер-влак, лӱдын. 

Шӱмжӧ тӱгана айдемын, 

Ик кеҥеж гыч вучен весым, 

Лийын кызыт я шукерте, 

Тиде ушлан так ок эрте. 

Пушеҥгылаште — йошкар шокшо. 

Шортыт ӱдыр-влак: мо, покшым? 

йомын тӱрвыштын чеверже, 

Кандалтен кас-йӱд калерже? 

Лийже кызыт я шукерте, 

шарнымаш ок код, кеч шер тый. 

Шӱмжӧ тӱгана айдемын, 

ик кеҥеж гыч вучен весым. 

Укш-влак кечкыжыт вондерын, 

Шижеш шыжын оҥгыр телым. 

Тёрным покшым йыр леведын. 

Кас шоҥгемын да йӱкшемын. 

  

Анатолий Тимиркаев кусарен. 

Ференц Юхас (Juhász Ferenc) (1928-) 

 

 

КАС КУМАЛТЫШ 

 

Колто икмыняр идалыкым мылам, 

Пӱрышӧ: ораде сут Юмем, 

мый шижам шыл-тӱтырам йышт шылтыметым, 

ӱшан тул дене йӱла шӱмем.  

 

Колымекем, шӱлен чарнемат, 

шупшалалтме тат пижеш магнитла,  

ӱшанем конча кандалгын вульгышо шем карме 

           гай, 

эскерен ончем яндак гоч. 

 

Вет илаш, илаш, илаш пеш сае! 

Олык вӱдла тыныслын йогаш, 

ужар шудо гай кушкаш куатлын, 

шинчаораштак кӱш нӧлташ. 

 

Ме шорташ рат улына, йӱмӧ шумо семынак, 

пеҥыштылына тул семынак, 

тӱкӧ гай укш-влак тӧрзам кырат, 

целлофан мардеж чоннам шырпештара.  

 

Пу эше ик-кок идалыкым, 

чоныштемже але Юмо тек ила. 

Муро кондыжо ӱшанлыкым, 

йоҥгыжо айныктарен. 

Икмыняр тыглай почеламутым, 

шочыкташ масак тӱня нерген.  

Кечын угыч шочын, ом йод утым, 

илыш ӧрыктарышым мондаш. 

 

Сӧрвален йодмем шагалжак огыл, 

ош тӱнян пытартыш татше – орлык,   

жапым пуштедыше историй – сорлык, 

капым жар авалтыш, лӱдмӧ йылт уке.  

 

Тул да ий, вашшогымаш, шӱдыр-влак тӱкнат, 

шем сусынышто вӱр модеш, 

колымешкак йӧратен модмаш, 

кап-кыл тулым виктарен колта. 

 

Илыман, нимодымо пашам тошкен, 

лийже манынак тыршаш кӱлеш. 

Сурт-печемым леведмеке, 

шӱгарлаш каяш ямде лияш. 

 

Садыгак мый мландышке пурем, 

океан-влак налыт капым, 

тул ракета лӱймӧ вӱдпуш семын, 

Йӱкланалше толкын-влак ӧндалыт.  

 

Вӱдйымал пуш колоткам лиеш, 

мланде кӧргышкӧ чыкат чаманыде, 

ӱмбалнем Сандалык пеледеш, 

шӱгар валне шудышырчык тӧрштылеш. 

 

Зоя Дудина кусарен. 

Шандор Каняди (Kányádi Sándor) (1929-) 

 

 

АЛА-КӦ ПУШЕҤГЕ ВУЙЫШТО 

КОШТЕШ 

 

 

Ала-кӧ пушеҥге вуйышто коштеш 

шӱдыретым  чӱктылден-йӧртен 

тудо веле ок лӱд нимо деч  

кӧм ӱшан эрелен кудалтен  

 

ӱшанем алят мый да лӱдам 

тиде порылык эре  саклен 

мыйын верчын азапланыше лӱдмаш 

але марте лийын пеленем 

 

ала-кӧ пушеҥге вуйышто коштеш, 

палышашак ыле камвочмек 

мыйын тул дечем чӱктен кертеш 

шӱдырым вес чонын почылтмек  

 

але тудо молым гае мыйымат  

ик шемалге пырчыш темдалеш 

да  чонем тетла огеш волгалт 

угыч шочшо шӱдыреш 

 

Ала-кӧ пушеҥге вуйышто коштеш 

кӧ ойла  пураклан тӱҥ оза 

кӧ ойла  ӱшан шке коштеш  

кӧ ойла  лӱдмаш реза 

 

Альбертина Иванова кусарен. 

Отто Орбан (Orbán Ottó) (1936–2002) 

 

 

VANITATUM VANITAS
*
 

 

Ты почеламут ялт тыйын гае, 

да, Кӧлчеи, тугакак чон йӱла, 

ты почеламут вара, кола гын, 

тек йылмыш савырна. 

У курымна кӱлеш кӧлан, молан, 

вет чапыштына тошто рож, 

да вуй ӱмбалне сур кава – 

сур шовын шӱвыроҥ. 

 

Утопий, революций-влак, 

эҥерла вӱр йога, 

«Чыла кучем лач шемерлан!» – 

у он, у ояеҥ кара. 

У сомыл, сеҥыше, шӱеш, 

да имне шондо семын ойна шоҥештеш, 

ӱшан тулотышко тошкал пура,  

ок ырыкте,  шинчам  йымыктара. 

 

Йыр, йыр, йыр, 

йыр коштеш тӱня,  

онча гын ончыко – воштончышышто шке, 

мом шоныкла гын, эртышым вучен. 

Мо  ужо тыште лийылден кертеш, 

айдеме вес айдемым вет тугак кочкеш –  

ожнат тыгак , тыгакак тачыш кусныш – 

чок уло, уло айдемпуштшо. 

 

                                                 
*
 Лат. Суета сует. 

Радамлык, тӧртык, чынлык 

йомак гай веле, чынак, 

да кӱшыл сутлык, ӱлыл – йырнык, 

да эрык – пеш чоя шотан: 

ончал – мо рож петыртышан, 

чыла вере акрет чодраште, йырна: 

пушташ лиеш, но ок лий кажнылан…  

 

Йыр шем яралыкын лач кипарис  лӧзаже, 

да шӱдыр-влак коклаште – лач мардеж. 

Яра, шояк кугешнымаш – 

почеламутлык пуйто йылме кажне; 

да йыгыжге  ик шонымаш: 

туддеч посна  йомеш дыр 

олым чучыл. 

Лупшал  кидетым, ончык ошкыл лучо! 

 

Альбертина Иванова кусарен. 

Имре Оравец (Oravecz Imre) (1943-) 

 

 

ШОТЛАН ТОЛШО КЕЧЕ 

 

Порсын гае вичкыж ныжыл лум 

йӱдым возын тошто лум ӱмбаке, 

ӱштын  налме кумылат ок лек. 

 

Левештен, юж яндарештын, 

кече огеш пелте,  

но теҥгечысе деч волгыдырак, 

тӱтыра кӱзен кавашке, 

лида пӱтынек коеш адак. 

 

Лишне ма тораште – ик еҥат: 

ял мучаште, корнывалне, 

пуым шолыштшо, тыглае корныеҥ, 

пуйто ош тӱня пытен. 

 

Лачак кайык-влак чогыматат: 

муын кок киса кечшудо кичкым, 

тавала, чӱҥга. 

 

Шып тӱжвак омсам почам, 

шӱмбелем эше мала, 

ынем тарвате. 

 

Пий-влаклан могай куан! 

Адакат моднешт, кунам 

мый лектам кудывечышке, вучатак. 

Тидым-тудым тошкыштам, 

мом шинча ужеш ышталын, 

куштылго чонлан – шижам, 

 

Ах, колаш гын – лачак тыгай кечын. 

 

Альбертина Иванова кусарен. 

Дежö Тандори (Tandori Dezső) (1938-) 

 

 

ГАМЛЕТЛАН УЖАШ 

 

– тыгайым иктым анти-шонымаш гына  

ыштен кертеш. Кеч-кунаре тӧчӧ ынде - 

шканет шке тый эртен кайыше улат: кугыт, 

кудо эре вашталтеш: тыгай шӱшкалтыш, 

тудо утларакшым лач йӱкым модыкта. 

О, тый, эре вашталтше ӱшанлык, 

тый, кӧм жап пурак пырчыла  

кычкет колымашке – 

 

Зоя Дудина кусарен. 

Дёрдь Петри (Petri György) (1943-2000) 

 

 

КЕРЫЧ ЭҤЫРЫШ, О ЮМО 

 

Керыч эҥырыш, о Юмо, 

Коло куд ий 

Пӧрдым, пӱтырналтын, — 

Эҥырвот ыш шупшылалт. 

Очыни, раш, 

Кол уке эҥерыштет. 

Кучынет гын тудым, 

Туш вес йылым кер. 

Ойырен тый нальыч, 

Пеленет сай ыле. 

Но мый ынде кошкынем 

Да нушнем кече йымалне. 

 

Анатолий Тимиркаев кусарен. 

Отто Толнаи (Tolnai Ottó) (1940-) 

 

 

ПИЛИНСКИЙ НОВИ САДЕШТЕ 

 

Тетла огеш лий йöршынак возаш 

почеламутым (керек-мыняр гана мый тöченам 

да тÿҥалам тöчаш эше мыняр гана 

кузела бени сÿретлен вокзалым веныште 

ший вуйжым пудыратыл) 

кузела янош пилинский нови-садеште 

(а тудо лийын тыште ончычат 

кунам каен шкет теҥыз серышке 

лач тыштыла католик черкыште 

возен тумер нерген 

ойлен ола саска чаманымашын 

кö кертын шоналтен вот тиде авыртыш 

плащ семын тудым авырен 

эше кÿлеш лиеш дыр тиде плащ 

историй лавырам пургедме годым) 

кузела янош пилинский нови садеште  

пашазе кÿшыл школышто (кö лийын тиде ом 

тогдае) 

шып толын мый декем да тауштен 

тувраш марте нöлталын апокрифым раш ойлен 

(кузела лачак бабич вел ойлен) 

кертеш ыле пондаш гыч руалтен 

ом керт ыле гын пеҥгыдын шоген 

лач пий вÿта гай сценыште 

кертеш ыле шуҥгалт шырпан оҥашке 

ойлен тореш пеш нелын шÿлалтен 

а мыйже шинчынам эн ончыл ратыш 

кугу зал пеш пустанжак ынже кой шонен 

кириллице дене возымо плакат кечен 

мотор буква-влак мыланем ойленыт 

плакатыштыже янош лекций огыл 

лудольфовын числа нерген 

а мыйже шоненам чынак вет камвозеш 

янда полатын чот шырпан кÿварыш 

але торашке чонешта 

тростник ден ыштыме омашын кайык вуйыш 

но шонен омыл руалта манын пондашым 

кузела пеҥгыдын ойлен лупшкедыл 

мушкындым 

а мый ончен шып тудын кидым 

кузела мыйын нойышо кидем нöлталын 

вашмут тидлан кöра 

(садлан тынар гана кержалт пондашыш 

шупшкедылаш пеш йöратем ик пырчын 

пырчын 

но лектын пырт вес семын 

да шуын шортмо) 

вес жапыште гын мыйын пондашем 

кеча трамвайысе ÿяҥше кидкучемла 

варажым ласло надь шып чывыштыл чужла 

(пилинскийын гай лийын нерже кадыр) 

кырен тоя дене олан гербшым 

(но толын шем салтак 

аралтыш вургеман 

вер-шöр шем рож гай чинче дене тÿрлымö 

вашлийынна парижыште ме ик гана 

кас кочкыш годым 

ports-des-lilas станцийыште метрошто 

(тыгай лÿман кином пеш йöратем 

араб-влак лийыныт пеш шукын  

кузела даниель кишш ойлен 

югослав да венгр-влак вестÿрлö 

вараже тылзе дене туштыла илен 

да йодын янош öрын ик гана 

лила ÿмбаке кычкырен 

туштак целан ниже илен 

пилинскийже целаным пален огыл чоран дене 

келшен 

а тудо пöртыштö кÿжат эсогыл шÿйшö 

но йÿдым лила дене огыл эртарен 

ультравиолла дене чÿкталтын чыла тул 

мый лÿдшö кугу жар дене 

ик тувыр дене каенам тул деке 

мастерскойышто ойленыт тиде тулым 

чÿктеныт нуно 

да кызыт савыктыме книгам оптеныт 

чеверласен ом шарне мом ойленыт 

(доктор бори дарваш ден ÿчашеныт 

мый руш кутан гычын лектам ман кычкыреныт 

белградыште тÿҥалме вашпижмашым 

вараже пештыште умбак шуеныт) 

да ала-мом эше ойлен 

шаланыше машинын чот ÿяҥше руль нерген 

да чон ден шкетын улмым 

вучат ман кальвин площадьыште 

уллёи урем ден ушнымаште 

нунын ÿмбак сакаш 

ончалынам мый тудын вичкыж шÿйыш 

тынар ий эртымек ик йÿдым 

да ужынам пуста трамвайыште 

ÿян ременьыште кечен 

пилинскийын мотор ший вуйжо  

таксим мый кученам да ойленам 

айда ме корным пÿчкына 

таксиште шыдын вашештен 

мый гансгстер ден пашам ом ыште 

тошкалын газым 

мый гангстерын газ дене  

иктаж-кунам шикшым пуртем. 

 

Альберт Васильев кусарен. 

Ференц Андраш Ковач (Kovács András Fe-

renc) (1959-) 

 

 

БАБИЧ СЕМЫН 

(Ик лирикын эпилогшо) 
 

Уло чон ден йодам, полшо, Михаил Бабич! 

  Угыч, а тылеч ончыч мыняр гана 

Логарем эсогыл пышкемдалтын, да лӱдам, 

  Йогырак улам да шотемат уке возаш, 

Я эсогыл нигунам мый ом керт серен, 

  Кызыт капемат ок колышт, чытырем, 

Лач тыгак мардеж пушеҥгылам рӱза, 

  Кайыкдыме укш коклаште пуйто 

Тӱҥгылгышӧ шӱдырла, а орлыкшо мыняр. 

  Да мыняре ойгыжо чытырналт шочеш, 

Шкет тӱням кушкед лекнеже, а мыняр 

  Орланыше капкылыште, кажне ужашыштыже, 

Тӱҥшӧ жапыштынажат койдымын адак, 

  Ончыктынешт мемнам шкаланнажак: 

Кайдараш мутнам да йылмынам, чараклам 

  шынден, 

  А кунам шып-тымык лишемеш, тояшат  

       вашкат, 

А мыняре соҥгыраже... Палымат ит пу. Михай  

       Бабич, 

  Умылен кертатыс, полшо мыланем! 

Пеш изи годсек тый улат пелен, тый лийынат, 

  Юзым палыше улат мастар! 

Тыланет кӧра увержат толеш, каласа 

  Мыняррак книга возалтын, нергенет 

Тыйым пагалыдыме айдемат ойла таче кечын 

  Молышт семын кояш тӧчен да эрыкаҥын, 

Чонжым утараш тырша неле кӱ ора деч лачак 

 Шӱлыкаҥше памятник!.. Да тошто кылмымуж 

Сӧй огыл, умылыдымо поэтын капкыл 

 оратажын 

  Надырже!..  Пуэн овартыме аскетын 

   чурийавыртыш, 

Виеш шыҥдарыме шонымаш Сылнылык  

          лийын, 

  Порылык да шӧртньӧ, йӱштӧ ӱнаранын 

 илымыже 

Нимомат ок шого: эркышныше, утыждене 

  Шинчымаш — ората!.. Пим-па-памм. 

Да кутькуруть. Умбакыжат тыгак. Полшо,  

     Бабич 

  Туныктышо! Йымак кайыше отро ӱмбак 

Колто мыйын чонемым адак. 

  Угыч йӧным ыште, Посперо, 

Шотдымо тунемшылан, йораш точышо куллан  

      ир  

  Оклийым ончалаш,  

Койдымо, тунемдыме материал: 

  Шалатыме фантазий куштылгырак, 

Йыр мардеж лышташла задачникым, кӧ ме, 

  Ме молан да куш савырнена, 

Лыве шке нелытшым кычалын, пиалан 

  Тӧрштылеш, чоҥештылеш да кӱш кӱза! 

Тынысым ӱжеш йӧратымаш, чӱчка, да  

     кугешнен, 

  Тыпланымашыш, умбаке кая, 

Угыч мландыш волаш шона, суксо семын 

  Шотлыдымо ошкылым ыштынеже; 

Садланак орлыкым тылана — айдеме тыгай 

  Лӱмдымӧ шкеже. 

Шотан, сокыр, вийныше, тошто грек  

    трагедийын 

  Кӱрылтшӧ размерже семын; 

Корнылаште пӱрымаш шылталтын: мумо роль! 

  Шыргыжыкташ тырша, авалта, 

Мемнан деке шупшеш... Полшо, Михай Бабич! 

  Вучыдымын толын кугу ийгот, 

Тӱтыраште йомеш кавасе корнын тул рӱдыжӧ 

  Пеҥыжын – да пудырга 

Чылаштын да нимо коклаште. Тый лачак палет 

  Могайрак писын куснышо тарватыше улеш 

Чон, а поэт улеш юж тарватыше, 

  Нимом ойлыдымо тӱрыш шогалеш, вуй 

пӧрдын камвозеш 

Да лӱгынчын шортеш, 

  Керек ӱзгар да мемнан пашана. 

Нимо деч ит торешлане! Кӧнышӧ ит лий! 

  Nunquam revertar!
1
 Туныктышем, 

Полшо! Тый чыла палет, тый чыламат эртенат, 

  Оратам, оратадымым – 

Корнышкем мыйым пурто, кудалте титакем, 

Михай Бабич, 

  Тый манын ойлен кертше озаем, 

Кӱчызӧ икте весыштым ойлышо, Господын 

Ионжо, 

  Шнуй-влакын радамыште шогышо. 

 

Светлана Григорьева кусарен. 

  

                                                 
1
 Лат. Никогда не вернутся (переводчик) 

Лайош Парти Надь (Parti Nagy Lajos) (1953-) 

 

 

КӰШАРНЫКТЫШ 

 

Ик ганат кӱ вак тошкалдыме йыдал, 

луктын шуымо, тунамак эрыкдыме, 

шуркалыше шуан, чоштра чара йолем 

коштырген пытен, эмлалтын кертдыме.  

Чапкӱм шогалтыме кок йоллан, нерлан, 

эрдылан, 

кап, койко, эмчӱчалтыш, туржалтше вакш - 

йӱштӧ верыште колымашын икмыняр арверже. 

Вес тӱня гыч южгыктышо шакше, 

трук шӱлышемым колын, умшам кара. 

Пуйто туштат кӱлеш илаш нӧлталтын, 

тушто Лета йога
*
 оҥгешлалтын, 

мӱндырк-умбаке йорта, азал ден лугалтын, 

шовын семын пусталыкыш мунчалтыш. 

 

Зоя Дудина кусарен. 
 

                                                 
*
 Лета – (греч. «мондымо») – тошто грек мифологи-

йыште Аидын мланде йымалне кугыжанышысе вич 

эҥер (Стикс, Ахероном, Кокитосом, Флегетоном)  

гыч иктыже, мондымо эҥер. 


